
ⵜⵎⴰⵢⵏⵓⵜ ⵏ ⵉⵃⴰⵃⴰⵏ, ⵉⴳⴰ ⵜ ⵍⵍⵉⴳ ⴳⴰⵏ ⵉⵙⴰⵍⵎⴰⴷⵏ, ⵜⵓⴳⵜⵜ

ⵏⵏⵙⵏ ⴳⴰⵏ ⵡⵉⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ.

ⵙⵏⴰⵜ ⴰⴷ ⴳⴰⵏⵜ ⵜⵉⴼⴰⴷⵉⵡⵉⵏ ⵎⵇⵇⵓⵔⵏⵉⵏ ⵣⵎⵔⵏ

ⵉⵎⴰⵔⴰⵜⵏ ⴰⴷ ⴳⵉⵙⵏⵜ ⵙⵢⴰⴼⵓⵏ ⴰⴷ ⵙⴱⵓⵖⵍⵓⵏ ⴰⵖⵎⵉⵙ

ⴰⴷ:

ⵉⵖ ⵏⵙⵙⵏ ⵉⵙ ⴷ ⵜⵉⵔⵔⴰ ⵙⵖⴰⵡⵙⴰⵏⵜ ⵙ ⵢⴰⵏ

ⵓⵙⴰⵢⵔⴰⵔ ⵏ ⵜⵍⴻⵍⵍⵉ ⵅⴼ ⴰⴷ ⵎⵓⵔⵙⵏⵜ, ⵉⵇⵇⴰⵏ ⴰⴷ ⵏⵏ

ⵓⵔ ⴹⵕⵏⵜ ⵜⵉⵔⵔⴰ ⴳ ⵓⴱⵔⴽⵏⵏⵉⵙ  ⵍⵍⵉ ⵉⴳⴳⵓⵜⵏ ⴰⵙⵙ

ⴰⴷ ⴳ ⵉⵎⴰⵙⵙⵏ ⵏ ⵓⵎⵢⴰⵡⴰⴹ ⴰⵏⴰⵎⵓⵏ.

ⵓⵔ ⴳⵉⵙ ⵜⵓⵔⴷⴰ ⵉⵙ ⴷ ⵉⵎⵙⵜⴳⴳⴰⵔⵏ ⵏ ⵓⵖⵎⵉⵙ ⴰⴷ

ⵉⵏⵜⴰ ⵜⵏ ⵢⴰⵏ ⵡⴰⵡⵜⵜⴰⵙ ⵔⴰⵏ ⴰⴷ ⵜ ⵍⴽⵎⵏ ⵍⵍⵉⴳ ⵙⵡⵉⵏⴳⵎⵏ

ⴳ ⵓⵙⵏⴼⴰⵕ ⴰⴷ ⴰⴷⵍⵙⴰⵏ, ⵜⵉⵍⵉ ⴷⴰⵔⵙⵏ ⵉⵍⵎⵎⴰ ⵢⴰⵜ

ⵜⴷⵎⵎⴰⵡⵜ ⵉ ⵓⵣⵔⵉⵔⵉⴳ ⵍⵍⵉ ⵔⴰ ⴷ ⴰⵎⵥⵏⵜ ⵜⵉⵔⵔⴰ.

ⵎⴰⵛ ⵓⵔ ⵔⴰⴷ ⵉⵢⵉ ⵉⴽⴽⵙ ⵎⴰ ⴰⵏⵏ ⴰⴷ ⴰⵡⵙⵖ ⵙ ⵢⴰⵏ

ⵎⵏⵏⴰⵡⵜ ⵜⵙⵓⵎⴰⵔ ⴳ ⵎⵏⵉⴷ ⴰⴷ:

ⴰⴷ ⵉⵍⵉⵏⵜ ⵜⵉⵔⵔⴰ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⵙ

ⵓⵙⴽⴽⵉⵍ ⵏⵏⵙ ⵓⵏⵚⵉⴱ; ⵜⵉⴼⵉⵏⴰⵖ.

ⵓⴽⴰⵏ, ⵣⵎⵔⵏ ⵉⵎⵙⵜⴳⴳⴰⵔⵏ ⵏ ⵓⵖⵎⵉⵙ ⴰⴷ, ⴰⴷ ⵙⵙⵓⵖⵓⵍⵏ

ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⵉⴹⵕⵉⵚⵏ ⵜⵜⵡⴰⵢⵙⵜⴰⵢⵏⵉⵏ ⵍⵍⵉ

ⵉⵜⵜⵢⴰⵔⴰⵏ ⵙ ⵜⵓⵜⵍⴰⵢⵉⵏ ⵢⴰⴹⵏ, ⴰⴽⵓⴷ ⵏⵏⴰ ⴷ ⵉⵇⵇⴰⵏ.

ⴰⴷ ⵉⴳ ⴰⵡⵜⵜⴰⵙ ⴰⴷ ⵢⵉⵍⵉ ⵉⵎⵖⵔⵉ ⵍⵍⵉ ⵔⴰⴷ

ⵉⵙⵉⴳⴳⵉⵍ ⴰⴷ ⵉⵙⵙⵏ ⵜⵓⵜⵍⴰⵢⵜ ⵏ ⵓⵖⵎⵉⵙ ⵃⵎⴰ ⴰⴷ

ⵉⵔⵎⵙ ⵜⵓⵎⴰⵢⵉⵏ ⵏ ⵉⴹⵕⵉⵚⵏ ⵍⵍⵉ ⴳⵉⵙ ⵉⵍⵍⴰⵏ.

ⴰⵔ ⴰⵙⵙ ⴰⴷ, ⵜⵓⴳⵜⵜ ⵏ ⵉⵎⵖⵏⴰⵙⵏ ⵉⵎⴰⵣⵉⵖⵏ ⴳⴳⵓⵎⵎⵉⵏ

ⴰⴷ ⴷⴰⵔⵙⵏ ⵜⵉⵍⵉ ⵜⵎⵢⵉⵎⴰⵏⵜ ⵉⴷⵓⵙⵏ ⴳ ⵜⵓⵜⵍⴰⵢⵜ ⵏⵏⵙⵏ

ⴰⴷ ⵜⵜ ⵙⵎⵔⴰⵙⵏ ⴳ ⵉⵙⵡⵉⵔⵏ ⴰⵜⵜⵓⵢⵏⵉⵏ ⵏ ⵜⵓⵙⵙⵏⴰ,

ⵉⵔⵡⴰⵙ ⵉⵙ ⴰⵔ ⵜⵜⵇⵍⵏ ⴰⵔ ⴷ ⵜⵉⵍⵉ ⴳ ⵓⵙⵡⵉⵔ ⵏ

ⵜⵓⵜⵍⴰⵢⵉⵏ ⴷⴷⵔⵏⵉⵏ ⵏ ⵓⵣⵎⵣ ⴰⴷ ⵅⴼ ⴰⴷ ⵏⵏ ⵙⵉⵙ ⴷⵓⵍⵏ,

ⵣⵓⵏ ⴷ ⵉⵖ ⵓⵔ ⵙⵙⵏⵏ ⵉⵙ ⴷ ⴰⵙⵎⵔⵙ ⵏ ⵜⵓⵜⵍⴰⵢⵜ ⴰⴷ ⵜⵜ

ⵉⵙⴷⵓⵙⵏ! ⴷⴰ ⵉⵜⵜⴳⴳⴰ ⵜⴰⵡⴰⵖⵉⵜ ⴰⴷ ⵜⵥⵕⵜ ⴰⵎⵖⵏⴰⵙ

ⴰⵎⴰⵣⵉⵖ ⵍⵍⵉ ⵜⵜ ⵏⵏ ⵉⴽⴽⴰⵏ ⴰⵔ ⵉⵙⵖⵓⵢⵢⵓ ⵅⴼ ⵉⵣⵔⴼⴰⵏ

ⵏ ⵜⵓⵜⵍⴰⵢⵜ ⵏⵏⵙ, ⴰⴽⵓⴷ ⵏⵏⴰ ⵉⵍⵍⴰ ⴳ ⴽⵔⴰ ⵏ ⵓⵙⵡⵉⵔ ⵏ

6 ⴷⴰ ⵉⵜⵜⵉⵏⵉ ⵓⵎⵔⵣⵓ ⴰⵎⴰⵣⵉⵖ; ⵄⴱⴷⵍⵍⴰ ⵍⵃⵍⵡⵉ ⵎⴰ ⵙ ⴷ ⵉⵎⴰⵣⵉⵖⵏ ⴳⴰⵏ ⵉⵎⵣⵡⵓⵔⴰ ⵍⵍⵉ ⵉⵎⵍⴰⵏ ⵉ ⵓⵎⴰⴹⴰⵍ ⴰⴷ ⵉⴳ ⴰⵙⴽⴽⵉⵍ ⵉ ⴽⵔⴰⵢⴳⴰⵜ ⵉⵏⵥⵉ ⴳ

ⵡⴰⵡⴰⵍ ⵏ ⵓⴼⴳⴰⵏ. ⵡⵉⵢⴰⴹ ⴽⴽⴰⵏ ⵜⵜ ⵏⵏ ⴰⵔ ⵜⵜⴳⴳⴰⵏ ⴰⵡⵍⴰⴼ ⵉ ⵜⵖⴰⵡⵙⵉⵡⵉⵏ;

ⴰⴷ ⵏⵙⵡⵉⵏⴳⵎ ⴳ ⵜⵀⵔⵓⵖⵍⵉⴼⵜ ⵏ ⵉⵎⵉⵚⵕⵉⵢⵏ ⵏ ⵣⵉⴽ ⴷ ⵉⵛⵉⵏⵡⵉⵢⵏ ⵎⴽ ⵍⵍⵉ ⵙ ⴰⵔ ⵜⵜⴰⵔⴰⵏ ⵜⵓⵜⵍⴰⵢⵉⵏ ⵏⵏⵙⵏ.

7 ⵜⵉⵎⴰⵜⴰⵔⵉⵏ ⵍⵍⵉ ⵉⵍⵍⴰⵏ ⴳ ⵜⵉⵍⴰⵡⵜ ⴰⵔ ⴰⴽⴽⴰⵏⵜ ⵜⵓⴳⴳⴰ ⵎⴰ ⵙ ⵜⵍⵍⴰ ⵜⵖⴰⵡⵙⴰ; ⵓⵔ ⵜⴳⵉ ⵜⵉⴽⵔⴽⴰⵙ.

8 ⴰⵔ ⵉⵣⵣⴳⵓ, ⵉⵙⴷⵓⵙ, ⵉⴳ ⵜ ⴷ ⵜⵉⴷⵜ.

9 ⴰⵡⴰⵍ ⵏ ⵜⴽⵔⴽⴰⵙ, ⴰⵢⵍⵍⵉ ⵓⵔ ⵉⵙⵓⵔⵏ ⵅⴼ ⴽⵔⴰ ⵏ ⵡⴰⵏⵣⴰ.

10 ⴰⵢⵍⵍⵉ ⵉⵜⵜⵢⴰⴼⴰⵏ ⴳ ⵉⴷⵔⵉⵣⵏ ⴷ ⵜⵎⵉⵜⴰⵔ ⵍⵍⵉ ⴰⵖ ⵉⵙⵙⵉⵙⴼⵉⵡⵏ ⴰⵎⵣⵔⵓⵢ, ⵣⵓⵏ ⴷ ⴰⴼⴳⴰⵏ ⵏ ⵓⴷⵔⴰⵔ ⵏ ⵉⵖⵓⴷ.

11 ⴰⵏⵏⴰⵣ, ⵜⴰⵢⴰⴼⵓⵜ ⵍⵍⵉ ⴰⴽ ⵢⴰⴽⴽⴰ ⵓⵣⵎⵣ, ⵓⵔ ⵢⴰⴷⵍⵍⵉ ⴼⵍⵍⴰⵙ ⵜⵙⴽⵔⵜ, (ⵥⵥⵀⵕ)

12 ⴰⵢⵍⵍⵉ ⵏⵏ ⵓⵔ ⵉⴱⴱⵉⵏ ⴰⵎⵢⴰ, ⴰⵢⵍⵍⵉ ⵓⵔ ⵉⵍⵉⵏ ⴰⵜⵉⴳ ⴳ ⵡⴰⵡⴰⵍ.

6 7

01 ⵜⴰⵕⵥⵥⵓⵎⵜ ⴰⵖⵎⵉⵙ

ⵡⴰⵡⴰⵍ ⴰⵔ ⵉⵜⵜⴰⵡ ⵜⵓⵜⵍⴰⵢⵜ ⵏⵏⵙ ⵉⵙⵎⵔⵙ ⵜⴰⵍⵍⵉ

ⵢⴰⴷⵍⵍⵉ ⵎⵢⴰⵔⵏ ⵎⵉⴷⴷⵏ ⴰⵔ ⵜⵜ ⵙⵎⵔⴰⵙⵏ ⴳ ⵣⵓⵏ ⴷ

ⵉⵙⵡⵉⵔⵏ ⴰⵏⵏ!

ⴰⴷ ⵉⵕⵥⵎ ⵅⴼ ⵢⵉⴳⵔⴰⵏ ⵏ ⵜⵓⵙⵙⵏⴰ ⵙ ⵜⵉⵎⵎⴰⴷ ⵏⵏⵙⵏ,

ⵓⵔ ⴷ ⵖⴰⵙ ⵉⴳⵔ ⵏ ⵜⵙⴽⵍⴰ.

ⵜⵙⵖⴰⵡⵙⴰ ⵜⵎⴰⵣⵉⵖⵜ ⵎⴽ ⵍⵍⵉ ⵙⵖⴰⵡⵙⴰⵏ ⵉⴳⴷⵓⴷⵏ

ⵉⵎⴰⵣⵉⵖⵏ ⵙ ⵜⵎⴰⵙⵙⴰⵏⵉⵏ ⴰⴽⴽⵯ , ⵔⴰⵏ ⴰⴷ ⵜⴰⵎⵓ ⵜⵓⵜⵍⴰⵢⵜ

ⵏⵏⵙⵏ ⵜⵓⴷⵔⵜ ⵏⵏⵙⵏ ⴰⴽⴽⵯ . ⵓⴽⴰⵏ, ⵉⵕⵡⴰ ⴰⴷ ⴷ ⵏⵙⵙⴽⵜⵉ

ⵉⵙ ⵢⴰⴷ ⵙⵎⵔⵙⵏ ⵉⵎⴰⵣⵉⵖⵏ ⵜⵓⵜⵍⴰⵢⵜ ⵏⵏⵙⵏ ⴳ ⵉⴳⵔⴰⵏ

ⴰⴽⴽⵯ  ⵏ ⵜⵓⵙⵙⵏⴰ ⵙⵍⴰⵡⴰⵏⵜ ⴰⴽⴽⵯ  ⵉⴳⵔ ⵏ ⵓⵙⵖⴰⵏ , ⴷ

ⵓⵎⵣⵔⵓⵢ, ⴷ ⵉⵣⵔⴼⴰⵏ ⵏ ⵓⴼⴳⴰⵏ ⵍⵍⵉ ⴳ ⵜⵍⴰ ⵜⵎⴰⴳⵔⴰⵡⵜ

ⵜⴰⵎⴰⵢⵏⵓⵜ ⴰⴷⴷⵓⵔ ⵍⵍⵉⴳ ⵜⵣⵡⴰⵔ ⵜⵓⵔⴰ ⵅⴼ ⵉⵣⵔⴼⴰⵏ ⵏ

ⵓⴼⴳⴰⵏ ⴷ ⵜⵉⵜⴳⴰⵔⵉⵏ ⵏ ⵉⵎⴰⴷⴰⵏⵏ ⵉⵎⵣⵡⵓⵔⴰ .

ⴰⴷ ⵉⴳ ⴳ ⵉⵡⵜⵜⴰⵙⵏ ⴰⴷ ⴷ ⵉⵙⵙⵓⵎⵏ  ⵓⵖⵎⵉⵙ ⵜⴰⵢⵙⵉ

ⵏ ⵉⵃⴰⵃⴰⵏ, ⴰⵎⵣⵔⵓⵢ, ⴰⵎⴰⵔⴳ, ⵙⵙⵉⵏⵉⵎⴰ, ⵜⵉⵎⵢⵓⵔⵉⵏ,

ⵉⴷⵍⵉⵙⵏ, ⵉⵏⵎⵖⵓⵔⵏ, ⵉⵏⴰⵥⵓⵕⵏ…

ⴳ ⵜⴳⵉⵔⴰ, ⵜⵜⵔⵖ ⴰⴷ ⵉⵎⵓⵔⵙ ⵓⵙⵏⴼⴰⵕ ⴰⴷ ⵍⵍⵉ ⵎⵎⵉ

ⵔⴰⴷ ⵜⵙⵜⵉⵎ ⵢⴰⵏ ⵓⵣⵡⵍ ⵉⵥⵉⵍⵏ.

ⴰⴽⵓⵏⴰⴹ ⵎⵓⵃⵎⵎⴰⴷ
ⴰⴳⴰⴷⵉⵔ 20/9/2026

13 ⴰⵙⴳⴷ, ⴷⴷⵉⵏ, ⵜⴰⴳⵓⵔⵉ ⵏ «ⴰⵙⵖⴰⵏ» ⵢⵉⵡⵉ ⵜⵜ ⴷ ⵎⴰⵙⵙ ⴰⵢⵜ ⵣⵔⵔⴰⴷ ⴳ ⵓⴷⵍⵉⵙ ⵏⵏⵙ ⵏ ⵓⵙⵓⵖⵍ ⵏ ⵢⴰⵏ ⵓⴳⵣⵣⵓⵎ ⵏ ⵍⵇⵔⴰⵏ.

14 ⵓⵔ ⵏⵖⴰⵡⵙⴰ ⴰⴷ ⵏⴱⴷⵔ ⴰⵢⵍⵍⵉ ⵓⵔⴰⵏ ⵉⵎⴰⵣⵉⵖⵏ ⴳ ⵢⵉⴳⵔ ⵏ ⵓⵙⵖⴰⵏ, ⵢⵓⴷⴰ ⴰⴷ ⵏⴱⴷⵔ ⵙⵉⵏ ⵉⴷⵍⵉⵙⵏ ⵎⵇⵇⵓⵔⵏⵉⵏ ⵏ ⵎⴰⵙⵙ ⵎⵓⵃⵎⵎⴰⴷ ⵓ ⵄⵍⵉ ⴰⵡⵣⴰⵍ.

ⴳ ⵢⵉⴳⵔ ⵏ ⵓⵎⵣⵔⵓⵢ, ⴰⴷ ⵏⴱⴷⵔ ⴰⵢⵍⵍⵉ ⵢⵓⵔⴰ ⵎⴰⵙⵙ ⴱⵔⴰⵀⵉⵎ ⵍⵎⴰⵙⵙⵉ, ⵅⴼ ⵓⵎⵣⵔⵓⵢ ⵏ ⵙⵓⵙ.

ⴳ ⵢⵉⴳⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴰⴷ ⵏⴱⴷⵔ ⵙⵉⵏ ⵉⴷⵍⵉⵙⵏ ⵍⵍⵉ ⵢⵓⵔⴰ ⵎⴰⵙⵙ ⵉⴷⴱⵍⵇⴰⵙⵎ ⵃⴰⵙⴰⵏ

ⵅⴼ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵜⵜⴳⴰⵔⵜ ⵏ ⵉⵎⴰⴷⴰⵏⵏ ⵉⵎⵣⵡⵓⵔⴰ, ⵜⴹⵉ ⵜⵏ ⴷ ⵜⵎⴰⴳⵔⴰⵡⵜ ⵜⴰⵎⴰⵢⵏⵓⵜ,

ⵎⴽ ⵍⵍⵉ ⵙⵙⵓⵖⵍⵖ ⵏⴽⴽⵉ «ⵍⴱⵔⵉⵃ ⵏ ⵉⵎⴰⴷⴰⵏⵏ ⵉⵎⵣⵡⵓⵔⴰ» ⵍⵍⵉ ⴷ ⵜⴹⵉ ⵜⴰⵎⵓⵏⵜ ⵏ ⵉⴼⴼⵓⵙ. ⴰⵢⴰ ⴷ ⵓⵔ ⵉⴳⵉ ⵖⴰⵙ ⵉⵎⴷⵢⴰⵜⵏ.

15 ⴰⴷ ⴷ ⵜⵙⵙⴰⴳⴳⵯ, ⴰⴷ ⵜⵎⵍ.

13

14

15

06



ⵜⴰⵕⵥⵥⵓⵎⵜ 01ⴰⵖⵎⵉⵙ

«ⵣⵓⵏ ⴷ ⵉⵖ ⵓⵔ ⵙⵙⵏⵏ ⵉⵙ ⴷ ⴰⵙⵎⵔⵙ ⵏ ⵜⵓⵜⵍⴰⵢⵜ ⴰⴷ ⵜⵜ ⵉⵙⴷⵓⵙⵏ!»

ⵎⵓⵃⵎⵎⴰⴷ ⴰⴽⵓⵏⴰⴹ

02 ⵉⵎⴰⴳⵔⴰⴷⵏ ⴰⵖⵎⵉⵙ

ⴽⵔⴰ ⵖ ⵉⵙⵡⵉⵏⴳⵉⵎⵏ ⵍⵍⵉ ⴷ ⵢⵉⵡⵉ ⵓⴷⵍⵉⵙ ⵏ ⵎⵓⵃⵎⵎⴰⴷ ⵓⵙⵓⵙ
»في رحاب الأونكال: دراسات في الرواية الأمازيغية بالجنوب«

ⴼⴰⴹⵎⴰ ⴼⴰⵔⵔⴰⵙ
ⵜⴰⵙⵍⵎⴰⴷⵜ ⵜⴰⵙⴷⴰⵡⴰⵏⵜ

ⵜⴰⵎⴰⵔⴰⵜ ⴷ ⵜⵎⵔⵣⵓⵜ ⴳ ⵜⵙⴽⵍⴰ ⴷ ⵜⵣⵔⴰⵡⵉⵏ ⵜⵉⵎⴰⵣⵉⵖⵉⵏ

ⵉ
ⵜⴰⵍⴰⵍⵉⵜ ⵏ ⵓⴷⵍⵉⵙ ⴰⴷ

ⴳⴰ ⵎⵓⵃⵎⵎⴰⴷ ⵓⵙⵓⵙ ⵢⴰⵏ ⵖ ⵉⵎⵔⵣⵓⵜⵏ ⵍⵍⵉ

ⴹⴼⵕⵏⵉⵏ ⵜⴰⴷⵉⵏⴰⵎⵉⴽⵜ ⵏ ⵜⵙⴽⵍⴰ ⵜⴰⵎⴰⵣⵉⵖⵜ

ⵉⵜⵜⵢⴰⵔⴰⵏ ⵙⴳ ⵜⵣⵡⵉⵔⵉ ⵏⵏⵙ. ⵉⵥⵍⵉ ⵉⵍⵎⵎⴰ ⵉ

ⵜⵉⵔⵎⵉⵜ ⴰⴷ ⵜⴰⵎⴰⵢⵏⵓⵜ ⴽⵉⴳⴰⵏ ⴷ ⵜⵡⵓⵔⵉⵡⵉⵏ

ⵜⵉⵏⴼⵔⴰⵏⵉⵏ, ⴳⵉⵏ ⵉⵢⵜ ⵉⴹⵕⵉⵚⵏ ⵡⵉⵏ ⵜⵎⴷⵢⴰⵣⵜ ⵏⵖ ⴳⴰⵏ

ⵡⵉⵏ ⵓⵍⵍⵉⵙ «récit». ⵜⵉⵣⵔⴰⵡⵉⵏ ⵍⵍⵉ ⵉⵙⴽⵔ ⴳ ⵢⵉⴳⵔ

ⴰⴷ ⴰⵔ ⵜⵏⵜ ⵉⵏⵏ ⵏⵜⵜⴰⴼⴰ ⵍⵍⵓⵣⵣⴰⵏⵜ ⵖ ⵜⵓⴳⵜⵜ ⵏ ⵜⵙⵖⵓⵏⵉⵏ

ⴷ ⵉⴷⵍⵉⵙⵏ ⵏ ⵓⴼⵔⴰⵏ ⴰⵙⴽⵍⴰⵏ ⵖ ⴷⵔⴰⵏ ⵉⵎⵔⵣⵓⵜⵏ

ⵉⵎⵏⵏⴰⵡⵏ.

ⴰⴷⵍⵉⵙ ⴰⴷ ⵏⵏⵙ ⵍⵍⵉ ⵎⵎⵉ ⵉⵙⵜⵉ ⴰⴷ ⵜ ⵉⵥⵍⵉ ⵉ

ⵜⵣⵔⴰⵡⵉⵏ ⴳ ⵡⵓⵏⴳⴰⵍ ⴰⵎⴰⵣⵉⵖ ⵖ ⵢⵉⴼⴼⵓⵙ, ⵉⴳⴰ ⵏⵉⵜ

1 ⵙⵉⵏ ⵉⵎⴰⴳⵔⴰⴷⵏ ⵍⵍⵉ ⴰⵙ ⴷ ⵉⴼⴼⵖⵏ ⵖ ⵓⴷⵍⵉⵙ «ⵜⵉⵣⵔⴰⵡⵉⵏ ⴼ ⵜⵙⴽⵍⴰ ⵜⴰⵎⴰⵣⵉⵖⵜ» ⴳ 2013:

يغي المعاصر بسوس: الحصيلة والأسئلة الكتابة في الأدب الأماز

رواية »ئكضاض ن ويهران« أو الترحال من الهوية إلى الاختلاف

ⵙⵉⵏ ⵉⵎⴰⴳⵔⴰⴷⵏ ⵏⵏⵙ ⴷ ⵉⴼⴼⵖⵏ ⵖ ⵓⴷⵍⵉⵙ «ⵜⵉⵖⵔⵉⵡⵉⵏ ⴳ ⵡⵓⵏⴳⴰⵍ ⴰⵎⴰⵣⵉⵖ» ⴷ ⵉⴼⴼⵖⵏ ⴳ 2014:

يغية تيمة الهوية في الرواية المكتوبة بالأماز

ثالوث اللغة والسلطة والدين في رواية تاواكيت د يميك: قراءة أنثروبولوجية

ⴰⵎⴰⴳⵔⴰⴷ ⵏⵏⵙ ⴷ ⵉⴼⴼⵖⵏ ⵖ «ⵜⴰⵙⵖⵓⵏⵜ ⵏ ⵜⵣⵔⴰⵡⵉⵏ ⵜⵉⵎⴰⵣⵉⵖⵉⵏ» ⴳ 2019:
الرؤية الأنثوية للعالم وجماليات الكرنفلة واسترفاد التراث في المجموعة القصصية تيكركاس د أوكار لفاضما فاراس

ⵜⴰⵣⵔⴰⵡⵜ ⵏⵏⵙ ⴷ ⵉⴼⴼⵖⵏ ⴳ ⵓⴷⵍⵉⵙ «ⵜⵉⵣⵔⴰⵡⵉⵏ ⴳ ⵡⴰⵍⵍⴰⵙ ⴰⵎⴰⵣⵉⵖ ⴰⵜⵔⴰⵔ» ⴳ 2021:

يغية بالجنوب، من النشأة إلى التحول والامتداد بية باللغة الأماز القصة المغر

1

ⴰⵙⴹⴼⵕ ⵉ ⵜⵡⵓⵔⵉⵡⵉⵏ ⵍⵍⵉ ⵢⴰⴷⵍⵍⵉ ⵉⵙⴽⵔ ⵖ ⵢⵉⴳⵔ

ⴰⴷ.  ⵢⴰⵛⴽ ⴷ ⵅⴼ ⴰⴷ ⵉⵙⴷⵓⵙ ⵜⵉⵔⵙⴰⵍ ⵏ ⵓⴼⵔⴰⵏ

ⴰⵙⴽⵍⴰⵏ ⵉⵥⵍⵉⵏ ⵙ ⵜⵉⵔⵔⴰ ⵏ ⵡⵓⵏⴳⴰⵍ; ⴰⵏⴰⵡ ⴰⴷ ⵍⵍⵉ

ⵙⵓⵍ ⵉⴳⴰⵏ ⴰⵣⵣⴰⵏ ⵖ ⵢⵉⴳⵔ ⵏ ⵜⵙⴽⵍⴰ ⵜⴰⵎⴰⵣⵉⵖⵜ

ⵉⵜⵜⵢⴰⵔⴰⵏ, ⵙⵍⴰⵡⴰⵏⵜ ⴰⴽⴽⵯ  ⵖ ⵜⵙⴳⴰ ⵏ ⵢⵉⴼⴼⵓⵙ ⵍⵍⵉ ⴼ

ⵉⵙⴰⵡⵍ ⵓⵎⵔⵣⵓ. ⴰⴷ ⵏⵉⵏⵉ ⵎⴰ ⵙ ⴷ ⵉⵙⵓⵔⵉⴼⵉⵏ ⵏⵏⵙ

ⵉⵣⵡⴰⵔⵏ, ⵙⵙⵏⵜⴰⵏⵜ ⴳ 2002 ⴷ ⵜⵍⴰⵍⵉⵜ ⵏ ⵙⵉⵏ ⵓⵏⴳⴰⵍⵏ,

ⵡⵉⵏ ⵎⵓⵃⵎⵎⴰⴷ ⴰⴽⵓⵏⴰⴹ «ⵜⴰⵡⴰⵔⴳⵉⵜ ⴷ ⵉⵎⵉⴽⴽ» ⴷ ⵡⵉⵏ

ⴰⴱⵓⵍⵇⴰⵙⵉⵎ ⵍⵅⴰⵟⵉⵕ ⴰⴼⵓⵍⴰⵢ «ⵉⵎⵓⵍⴰ ⵏ ⵜⵎⴽⵜⵉⵜ».

ⴰⴷⵍⵉⵙ ⴰⴷ, ⴳⵉⵙ ⵜⵉⵣⵔⴰⵡⵉⵏ ⵍⵍⵉ ⵉⵙⴽⵔ ⵓⵎⵔⵣⵓ

ⵓⵔ ⵜⵏ ⵉⴷ ⵊⵊⵓ ⵉⵙⵙⵓⴼⵖ ⴰⵛⴽⵓ ⵓⵔ ⴱⴰⵀⵔⴰ ⵍⵍⵉⵏⵜ

ⵜⵙⵖⵓⵏⵉⵏ ⴷ ⵉⴷⵍⵉⵙⵏ ⵉⵥⵍⵉⵏ ⵉ ⵜⵙⵍⴽⴰ ⵜⴰⵎⴰⵣⵉⵖⵜ ⵙ

ⵓⵎⴰⵜⴰ.

ⵎⴰⵏ ⵜⴰⵎⵉⵜⵓⴷⵓⵍⵓⵊⵉⵜ ⴰⴷ ⵉⴹⴼⵕ ⵓⵎⵔⵣⵓ

ⵜⵉⵣⵔⴰⵡⵉⵏ ⵍⵍⵉ ⵉⵙⵎⵓⵏ ⵡⴰⵔⵔⴰ ⴰⴷ, ⵙⵡⴰⵏⵜ ⴷ ⵖ

ⵉⴳⵔⴰⵏ ⵉⵎⵏⵏⴰⵡⵏ ⵏ ⵓⴼⵔⴰⵏ ⴰⵙⴽⵍⴰⵏ, ⵎⴽ ⵍⵍⵉ ⴷ ⵓⴳⵡ ⵎⵏⵜ ⴳ

ⵉⵙⵓⵔⴰ ⵢⴰⴹⵏ ⵣⵓⴷ ⵜⴰⵏⵟⵕⵓⴱⵓⵍⵓⵊⵉⵜ, ⵜⴰⵙⵓⵙⵢⵓⵍⵓⵊⵉⵜ,

ⵜⵉⵣⵔⴰⵡⵉⵏ ⵜⵉⴷⵍⵙⴰⵏⵉⵏ…

ⵉⴱⴹⴰ ⵎⵓⵃⵎⵎⴰⴷ ⵓⵙⵓⵙ ⴰⴷⵍⵉⵙ ⴰⴷ ⵏⵏⵙ ⴼ ⵙⵉⵏ

ⵉⴳⵡ ⵣⵎⴰⵏ ⵎⵇⵇⵓⵔⵏⵉⵏ, ⵉⵙⵙⴰⵖ ⵉ ⵓⵎⵣⵡⴰⵔⵓ: ⵓⵏⴳⴰⵍ

ⴰⵎⴰⵣⵉⵖ ⵙⴳ ⵜⵍⴰⵍⵉⵍⵜ ⴰⵔ ⴰⵙⵏⴼⵍ, ⵉⴱⴹⵓ ⵜ ⴰⵡⴷ ⵏⵜⵜⴰ

ⴼ ⴽⵕⴰⴹ ⵉⵎⵉⵔⵏ:

ⴰⴳⵣⵣⵓⵎ ⵡⵉⵙⵙ ⵙⵉⵏ ⵏ ⵓⴷⵍⵉⵙ ⴰⴷ, ⵉⵥⵍⵉ ⵜ ⵉⵍⵎⵎⴰ

ⵓⵎⵔⵣⵓ ⵉ ⵜⵖⵔⵉⵡⵉⵏ ⴳ ⴽⵔⴰ ⵏ ⵜⵉⵔⵎⵉⵜⵉⵏ ⴳ ⵡⵓⵏⴳⴰⵍ

ⴰⵎⴰⵣⵉⵖ ⴳ ⵢⵉⴼⴼⵓⵙ.

1. ⴰⴳⵣⵣⵓⵎ ⴰⵎⵣⵡⴰⵔⵓ: ⵓⵏⴳⴰⵍ ⴰⵎⴰⵣⵉⵖ ⵙⴳ
ⵜⵍⴰⵍⵉⵜ ⴰⵔ ⴰⵙⵏⴼⵍ

ⴳ ⵢⵉⵎⵉⵔ ⴰⵎⵣⵡⴰⵔⵓ ⴳ ⵓⴳⵣⵣⵓⵎ ⴰⴷ, ⵉⵎⵎⴰⵖ ⵓⵎⵔⵣⵓ

ⴰⴷ ⵉⴼⴽ ⵉⵙⵉⵙⴼⵉⵡⵏ ⴼ ⵙⵏⴰⵜ ⵜⴳⵓⵔⵉⵡⵉⵏ ⵉⵜⵜⵍⵏ ⴷ

ⵜⴷⵉⵏⴰⵎⵉⴽⵜ ⵏ ⵜⵉⵔⵔⴰ ⵏ ⵡⵓⵏⴳⴰⵍ ⵙ ⵜⵎⴰⵣⵉⵖⵜ, ⴰⴷ ⵜⵏⵜ

ⵉⴳⴰⵏ ⴷ «ⵓⵏⴳⴰⵍ» ⴷ «ⵜⴰⵙⴽⵍⴰ». ⵖ ⵎⴰⴷ ⵉⵥⵍⵉⵏ ⵙ

ⵜⵎⵣⵡⴰⵔⵓⵜ, ⵢⵓⵔⵔⵉ ⵙ ⵉⵥⵓⵕⴰⵏ ⵏⵏⵙ ⴳ ⵉⵎⴰⵡⴰⵍⵏ ⴷ

ⵓⵙⵎⵔⵙ ⵏⵏⵙ ⵎⴰⵏⵜⵓⵔ ⴰⴷ ⵉⵙⵙⵏⵜⴰ, ⵢⵉⵏⵉ ⵎⴰ ⵙ ⴷ

ⵜⵉⴽⴽⵍⵉⵜ ⵉⵣⵡⴰⵔⵏ ⵉⵜⵜⵓⵢⴼⴽⴰ ⴳⵉⵙ ⵉ ⵜⴳⵓⵔⵉ ⵏ

ⵡⵓⵏⴳⴰⵍ ⵓⵏⴰⵎⴽ ⵏ «roman», ⵉⴳⴰ ⵜ ⴳ ⵓⵙⴳⴳⵡ ⴰⵙ ⵏ 1980

ⴳ ⵓⵎⴰⵡⴰⵍ ⵏ ⵜⵎⴰⵣⵉⵖⵜ ⵜⴰⵜⵔⴰⵔⵜ ⵏ ⵎⵓⵍⵓⴷ ⵎⵄⵎⵎⵔⵉ.

ⵉⵔⵓⵔ ⵓⵙⵓⵙ ⴰⵎⵓⵔⵙ ⵏ ⵜⴳⵓⵔⵉ ⴰⴷ ⴷ ⵡⴰⴷⴰⴼ ⵏⵏⵙ ⵙ

ⵢⵉⴳⵔ ⵏ ⵜⵙⴽⵍⴰ ⵜⴰⵎⴰⵣⵉⵖⵜ ⵉ ⵓⵙⵖⴰⵡⵙⴰ ⴷ ⵜⵓⴳⴰⵡⵜ

ⵍⵍⵉ ⵉⵍⵍⴰⵏ ⴳ ⵢⵉⴳⵔ ⵏ ⵜⵣⵔⴰⵡⵉⵏ ⵜⵉⵏⴼⵔⴰⵏⵉⵏ ⴼ ⵜⵙⴽⵍⴰ

ⵜⴰⵎⴰⵣⵉⵖⵜ, ⵙⵍⴰⵡⴰⵏⵜ ⴰⴽⴽⵯ  ⴼ ⵡⵓⵏⴳⴰⵍ.

ⵜⴰⵙⴽⵍⴰ ⵏⵜⵜⴰⵜ, ⵜⴽⴽⴰ ⴷ ⴰⵙⴽⴽⵉⵍ, ⴷ ⵙⵎⵔⵙⵏ ⵜⵜ

ⵉⵎⵔⵣⵓⵜⵏ ⵅⴼ ⴰⴷ ⵙⵙⴰⵖⵏ ⵜⴰⵙⴽⵍⴰ ⵏⵏⵙⵏ ⵉⵜⵜⵢⴰⵔⴰⵏ, ⵉⴳ

ⵣⵓⴷ ⴰⴽⵏⵉⵡ ⵉ «littérature» ⵙ ⵜⴼⵕⴰⵏⵚⵉⵚⵜ.

ⴰⵡⵜⵜⴰⵙ ⴳ ⵓⵙⵎⵔⵙ ⴰⴷ ⵉⴳⴰ ⵜ ⵜⴰⴱⴱⴰⵢⵜ ⴷ ⵉⵙⴽⵔⴰⴼ

ⵏ ⵜⵎⵉⵡⴰⵏⵜ ⵍⵍⵉ ⵙ ⵢⴰⴷⵍⵉ ⵜⴻⵜⵜⵓⵙⵙⴰⵏ ⵜⵙⴽⵍⴰ

ⵜⴰⵎⴰⵣⵉⵖⵜ, ⵉⴳ ⵏⵉⵜ ⵜⴰⴳⴳⵡ ⵓⵔⵜ ⵏ ⵡⴰⴷⴰⴼ ⵙ ⵉⵎⴰⴹⴰⵍⵏ ⵏ

ⵜⵉⵔⵔⴰ ⵍⵍⵉ ⵙ ⵔⴰⴷ ⵉⵏⵉⵏ ⵉⵎⴰⵣⵉⵖⵏ ⵎⴰ ⵙ ⴷⴷ

ⵜⵓⵜⵍⴰⵢⵜ ⵏⵏⵙⵏ ⵜⵥⴹⴰⵕ ⴰⴷ ⵜⴳ ⵜⵉⵏ ⵜⵙⴽⵍⴰ ⵎⵇⵇⵓⵔⵏ

ⵉⵜⵜⵢⴰⵔⴰⵏ ⵎⴽ ⵍⵍⵉ ⵢⴰⴷⵍⵉ ⵜⴳⴰ ⵜⵉⵏ ⵜⵙⴽⵍⴰ ⵜⴰⵎⵉⵡⴰⵏⵜ

ⵎⵇⵇⵓⵔⵏ.

ⵎⴽ ⵍⵍⵉ ⵉⵎⵎⴰⵖ ⵓⵎⵔⵣⵓ ⴰⴷ ⵉⵔⴰⵔ ⴼ ⵜⵓⴳⵜⵜ ⵏ

ⵉⵙⵇⵙⵉⵜⵏ ⵢⴰⴹⵏ ⵣⴷⵉⵏⵉⵏ ⴷ ⵡⵓⵏⴳⴰⵍ ⴰⵎⴰⵣⵉⵖ; ⵎⴰⴷ ⵜ

ⵉⴳⴰⵏ? ⵎⴰⴷ ⵉⵙⵙⴰⵔⵏ ⵜⴰⵎⴰⴳⵉⵜ ⵏ ⵡⵓⵏⴳⴰⵍ ⴰⵎⴰⵣⵉⵖ?

ⵉⵔⵓⵔ ⵓⵙⵓⵙ ⴼ ⵓⵙⵇⵙⵉ ⴰⴷ, ⵢⵉⵏⵉ ⵎⴰ ⵙ ⴷ ⵜⵓⵙⴽⴰ ⵏ

ⵡⵓⵏⴳⴰⵍ; ⵜⴰⵍⵍⴰⵖⵜ ⵍⵍⵉ ⵙ ⵉⵜⵜⵢⴰⴹⴰⵕ ⵓⵔ ⵜⵜ ⵜⴳⵉ ⴰⵎⵔ

ⵜⵓⵜⵍⴰⵢⵜ ⵍⵍⵉ ⵉⴳⴰⵏ ⴰⴷⵉⴼ ⵏⵏⵙ ⵜⴳ ⵉⵅⵙⵙ ⴷ ⵢⵉⵎⴰⵏ. ⵎⴰ

2 ⵜⵙⵙⵓⴼⵖ ⵜ ⵉⴷ ⵜⵉⵔⵔⴰ, ⵜⴰⵣⵍⵖⴰ ⵏ ⵉⵎⴰⵔⴰⵜⵏ ⵙ ⵜⵎⴰⵣⵉⵖⵜ ⵖ 2022.

2

ⵢⴰⵏ ⵓⵙⵎⵎⴰⵇⵍ ⵢⵓⵎⴰⵏ ⴼ ⵡⵓⵏⴳⴰⵍ ⴰⵎⴰⵣⵉⵖ

ⵜⵉⵔⵙⴰⵍ ⵏ ⵡⵓⵏⴳⴰⵍ ⴰⵎⴰⵣⵉⵖ ⴳ ⵜⵙⴳⴰ ⵏ ⵢⵉⴼⴼⵓⵙ

ⴽⵔⴰ ⵏ ⵜⵎⴰⵜⴰⵔⵉⵏ ⵏ ⵓⵎⵓⵜⵜⵉ ⴷ ⵓⵙⵏⴼⵍ ⴳ ⵢⵉⵥⵥⵉⵏ

ⵡⵓⵏⴳⴰⵍ ⴰⵎⴰⵣⵉⵖ ⴳ ⵢⵉⴼⴼⵓⵙ.

ⴰⵏⵏ ⴰⴷ ⵅⴼⴼ ⵏⵥⴹⴰⵕ ⴰⴷ ⵏⵉⵏⵉ ⵎⴰ ⵙ ⴷ ⵓⵏⴳⴰⵍ ⴰⵎⴰⵣⵉⵖ

ⵉⴳⴰ ⵜ ⵡⴰⴷⴰ ⵉⵜⵜⵢⴰⵔⴰⵏ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ.

ⵖ ⵎⴰⴷ ⵉⵥⵍⵉⵏ ⵙ ⵜⵍⴰⵍⵉⵜ ⵏ ⵜⵉⵔⵔⴰ ⵏ ⵡⵓⵏⴳⴰⵍ,

ⵉⵣⴷⵉ ⵜⵏⵜ ⵎⵓⵃⵎⵎⴰⴷ ⵓⵙⵓⵙ ⴷ:

ⵖ ⵎⴰⴷ ⵉⵥⵍⵉⵏ ⵙ ⵜⵍⴰⵍⵉⵜ ⵏ ⵡⵓⵏⴳⴰⵍ ⴰⵎⴰⵣⵉⵖ, ⵉⵣⴷⵉ ⵜ

ⵓⵎⵔⵣⵓ ⴷ ⵓⴹⵕⵉⵚ ⵏ «ⵍⵡⴰⵍⵉ ⵏ ⵓⴷⵔⴰⵔ» ⵏ ⴱⵍⵄⵉⴷ ⵏ

ⴰⵢⵜ ⵄⵍⵉ ⵍⵍⵉ ⴷ ⵉⴼⴼⵖⵏ ⴳ ⵓⵙⴳⴳⵡ ⴰⵙ ⵏ 1946. ⵎⴰⵛ

ⵜⴰⵍⴰⵍⵉⵜ ⵜⴰⵏⴼⵔⴰⴽⵜ «consciente» ⵜⵙⵙⵏⵜⴰ ⴷ

ⵓⴹⵕⵉⵚ ⵏ ⵕⴰⵛⵉⴹ ⵄⵍⵍⵉⵛ ⵍⵍⵉ ⵢⵓⵔⴰⵏ «ⴰⵙⴼⵍ»

ⵉⵙⵙⵓⴼⵖ ⵜ ⵉⴷ ⴳ 1981. ⵓⵏⴳⴰⵍ ⴰⴷ ⵉⴼⴼⵖ ⴷ ⴳ ⵢⵉⵥⵥⵉ

ⵏ ⵜⴼⵙⵓⵜ ⵜⴰⵎⴰⵣⵉⵖⵜ ⵍⵍⵉ ⵉⵣⵔⵉⵏ ⴳ ⴷⴷⵣⴰⵢⵔ ⵖ 1980,

ⴰⵔ ⴳⵉⵙ ⵙⵙⵓⵜⵓⵔⵏ ⵉⵎⴰⵣⵉⵖⵏ ⵉⵣⵔⴼⴰⵏ ⵏⵏⵙⵏ ⵍⵍⵉ ⴰⵙⵏ

ⵉⵜⵜⵓⴽⵢⴽⴽⴰⵙⵏ ⵓⵔ ⴷ ⵉⵎⵉⴽⴽ ⵏ ⵓⵙⴳⴳⵡ ⴰⵙ.

ⵖ ⵍⵎⵖⵔⵉⴱ, ⵓⵏⴳⴰⵍ ⴰⵎⵣⵡⴰⵔⵓ ⵉⴳⴰ ⵜ ⵡⵉⵏ

ⵎⵓⵃⵎⵎⴰⴷ ⵛⴰⵛⴰ ⴷⴰ ⵎⵎⵉ ⵉⴳⴰ ⵙ ⵓⵣⵡⵍ «ⵕⵥ ⵟⴰⴱⵓ

ⴰⴷ ⴷ ⵜⴼⴼⵖ ⵜⴼⵓⵛⵜ» ⴷ ⵉⴼⴼⵖⵏ ⵖ 1997. ⵎⴰⵛ ⵉⵣⵡⴰⵔ

ⵜ ⵢⴰⴷ ⵡⵉⵏ ⵄⵍⵉ ⵉⴽⴽⵏ ⵍⵍⵉ ⵎⵉ ⵜⵜⵢⴼⵙⴰⵔⵏ ⵉⴳⵡ ⵣⵎⴰⵏ

ⴳⵉⵙ ⴳ ⵜⵙⵖⵓⵏⵜ ⵏ «ⵜⵉⴼⴰⵡⵜ» ⴳ 1995, ⴷⴰ ⵉⴳⴰⵏ ⵙ

ⵓⵣⵡⵍ «ⴰⵙⴽⴽⵉⴼ ⵏ ⵉⵏⵥⴰⴹⵏ». ⵉⵔⵓⵔ ⵜ ⵓⵙⵉⵏⴰⴳ ⴰⴳⵍⴷⴰⵏ

ⵏ ⵜⵓⵙⵙⵏⴰ ⵜⴰⵎⴰⵣⵉⵖⵜ ⵉⴳⴰ ⴰⴷⵍⵉⵙ ⴰⵙⴳⴳⵡ ⴰⵙ ⵏ 2004.

ⵙⴳ ⵜⵍⴰⵍⵉⵜ ⴰⵔ ⴰⵙⵙ ⴰⴷ, ⵉⵙⵉⵟⵟⵏ ⵎⵓⵃⵎⵎⴰⴷ

ⵓⵙⵓⵙ ⵎⴰⴷ ⵉⵜⵜⴳⴳⴰⵏ 19 ⵏ ⵡⵓⵏⴳⴰⵍ ⵖ ⵜⵙⴳⴰ ⵏ ⵔⵔⵉⴼ,

23 ⵖ ⵡⴰⵎⵎⴰⵙ ⴷ 64 ⵖ ⵢⵉⴼⴼⵓⵙ. ⵎⴰ ⴰⴷ ⵙⴳ

ⵜⵣⵡⵉⵔⵉ ⴰⵔ 2022.

ⵉⴱⴹⴰ ⵓⵙⵓⵙ ⵓⵏⴳⴰⵍⵏ ⵍⵍⵉ ⴷ ⵉⴼⴼⵖⵏ ⵖ ⵢⵉⴼⴼⵓⵙ

ⴼ ⵙⵏⴰⵜ ⵜⴼⵔⴽⵉⵡⵉⵏ; ⵜⴰⵎⵣⵡⴰⵔⵓⵜ ⵜⵓⵎⵥ ⵙⴳ 2002

ⴰⵔ 2010, ⵜⵉⵙⵙ ⵙⵏⴰⵜ ⵙⴳ 2011 ⴰⵔ 2022. ⵜⴰⴼⵔⴽⴰ

ⵜⴰⵎⵣⵡⴰⵔⵓⵜ ⵉⵙⵙⴰⵖ ⴰⵙ ⵜⵉⵏ ⵜⵍⴰⵍⵉⵜ. ⵓⵏⴳⴰⵍⵏ ⵍⵍⵉ ⴷ

ⴳⵉⵙ ⵉⴼⴼⵖⵏ ⵓⵔ ⵏⵏ ⵣⵔⵉⵏ 6. ⵜⵉⵙⵙ ⵙⵏⴰⵜ, ⵉⵙⵜⵉ ⴰⵙ

ⴰⵣⵡⵍ ⵏ ⵓⵙⵏⴼⵍ ⴷ ⵓⵎⵓⵜⵜⵉ, ⴼⴼⵖⵏ ⴷ ⴳⵉⵙ ⵓⴳⴳⵡ ⴰⵔ ⵏ

50 ⵏ ⵡⵓⵏⴳⴰⵍ.

ⴳⵔ ⵜⵖⴰⵡⵙⵉⵡⵉⵏ ⵍⵍⵉ ⴼ ⵉⵙⴰⵡⵍ ⵓⵙⵓⵙ ⴳ ⵓⵎⵏⵉⴷ

ⴰⴷ, ⴽⵔⴰ ⵏ ⵜⴱⴰⵢⴹⴰⵕⵉⵏ ⴷ ⵉⵎⵓⴽⵔⵉⵙⵏ ⵍⵍⵉ ⴷ ⵙⵓⵍ

ⵉⵜⵜⴽⴽⴰⵏ ⵎⵏⵉⴷ ⵏ ⵡⵓⵏⴳⴰⵍ ⴰⵎⴰⵣⵉⵖ ⴳ ⵢⵉⴼⴼⵓⵙ,

ⴳⵉⵜⵙⵏⵜ ⵜⵉⵏ ⵓⵙⵉⵙⵙⵏ ⴷ ⵜⵖⵔⵉ ⵏⵏⵙ, ⵜⵉⵏ ⵓⵙⴽⴽⵉⵍ ⵏ

ⵜⵉⵔⵔⴰ ⵏⵏⵙ, ⴷ ⵜⵉⵏ ⵡⴰⵏⴰⵡ ⴰⵙⴽⵍⴰⵏ ⵙ ⵓⴳⴰⵢⵢⵓ ⵏⵏⵙ

(ⵉⴹⵕⵉⵚⵏ ⴼⴼⵖⵏ ⴷ ⴰⵙⵉⵏ ⵜⴰⵎⴰⵜⴰⵔⵜ ⵏ ⵡⵓⵏⴳⴰⵍ ⵎⴰⵛ ⵉⵙ

ⵏⵉⵜ ⴳⴰⵏ ⵓⵏⴳⴰⵍ? ⴰⵎⴷⵢⴰ ⵏ «ⵜⵉⵡⴰⵔⴳⵉⵡⵉⵏ ⵊⵍⴰⵏⵉⵏ» ⵏ

ⵎⵓⵃⵎⵎⴰⴷ ⴷⴰⵀⵓⵣ ⴷ «ⵉⵥⵓⵕⴰⵏ» ⵏ ⵙⴰⵄⵉⴷⴰ ⴼⵕⵃⴰⵜ).

ⴰⵛⴽⵓ ⴰⴷⵍⵉⵙ ⴰⴷ ⵏⵏⵙ ⵉⵥⵍⵉ ⵜ ⵉ ⵡⵓⵏⴳⴰⵍ ⴰⵎⴰⵣⵉⵖ

ⵖ ⵜⵙⴳⴰ ⵏ ⵢⵉⴼⴼⵓⵙ, ⵉⵙⴰⵡⵍ ⴳ ⵢⵉⵎⵉⵔ ⵡⵉⵙⵙ ⵙⵉⵏ ⴼ

ⵙⵏⴰⵜ ⵜⵉⵔⵎⵉⵜⵉⵏ ⵍⵍⵉ ⵉⵙⵔⴳⵏ ⵜⴰⵍⴰⵍⵉⵜ ⵏ ⵜⴷⵉⵏⴰⵎⵉⴽⵜ

ⴰⴷ, ⴰⴷ ⵜⵏⵜ ⵉⴳⴰⵏ ⴷ ⵡⵓⵏⴳⴰⵍ ⵏ «ⵜⴰⵡⴰⵔⴳⵉⵜ ⴷ ⵢⵉⵎⵉⴽ»

ⵏ ⵎⵓⵃⵎⵎⴰⴷ ⴰⴽⵓⵏⴰⴹ ⴷ «ⵉⵎⵓⵍⴰ ⵏ ⵜⵎⴽⵜⵉⵜ» ⵏ

ⴰⴱⵓⵍⵇⴰⵙⵉⵎ ⵍⵅⴰⵟⵉⵕ ⴰⴼⵓⵍⴰⵢ ⴷ ⵉⴼⴼⵖⵏ ⵖ 2002.

ⵉⵙⴰⵡⵍ ⴼ ⵜⴼⵔⴰⵙ ⵏ ⵙⵏⴰⵜ ⵜⵉⵔⵎⵉⵜⵉⵏ ⴰⴷ, ⴷ ⵎⴰⴷ

ⵜⵏⵜ ⵉⵥⵍⵉⵏ, ⵎⴰⴷ ⴷ ⵉⵡⵉⵏⵜ, ⴷ ⵎⴰⴷ ⴳⴰⵏ ⵓⴷⵎⴰⵡⵏ ⵏ

ⵓⵙⴼⴰⵍⴽⵉ ⴷ ⵜⵉⵜⵉⴽⵏⵉⴽⵉⵏ ⵍⵍⵉ ⴳⵉⵙⵏ ⵙⵙⵎⵔⵙⵏ

ⵉⴳⴰ ⴰⵔⵔⴰⵡ ⵏ ⵓⵎⵓⵙⵙⵓ ⴰⴷⵍⵙⴰⵏ ⴰⵎⴰⵣⵉⵖ, ⵉⴳ

ⵜⴰⵖⵓⵢⵢⵉⵜ ⵏⵏⵙ ⵎⵏⵉⴷ ⵏ ⵜⴷⵢⵓⵍⵓⵊⵉⵜ ⵏ ⵜⵄⵕⴰⴱⵜ ⴷ

ⵍⵉⵙⵍⴰⵎ ⵍⵍⵉ ⵉⵥⵥⴰⵏ ⵉⵥⵓⵕⴰⵏ ⵏⵏⵙ ⴳ ⵍⵎⵖⵔⵉⴱ

ⵉⵙⴳⴳⵡ ⴰⵙⵏ ⵃⴹⴰⵏⵉⵏ, ⵉⵔⵉⵏ ⴰⴷ ⵙⵙⵓⴽⴼⵏ ⵡⵉⵏ

ⵜⵎⴰⵣⵉⵖⵜ.

ⵢⵓⵛⴽⴰ ⴷ ⴰⴷ ⵉⴳ ⵓⴷⵎ ⵢⴰⴹⵏ ⵏ ⵜⵖⴰⵡⵙⵉⵡⵉⵏ,

ⵙⵍⴰⵡⴰⵏⵜ ⴰⴽⴽⵯ  ⵖ ⵢⴰⵏ ⵓⵣⵎⵣ ⵍⵍⵉⵖ ⵉⵜⵜⵓⵢⴽⴽⴰⵙ ⵉ

ⵜⵎⴰⵣⵉⵖⵜ ⴽⵓ ⴰⵣⵔⴼ ⵙ ⵡⴰⵙⵙⴰⵖ ⵏ ⵜⴷⵢⵓⵍⵓⵊⵓⵜ ⴷ

ⵓⵙⵖⴰⵏ. ⴰⴷ ⵏⵉⵏⵉ, ⵉⵍⵓⵍ ⴷ ⵓⵏⴳⴰⵍ ⴰⴷ ⴼ ⴰⴷ ⵉⴱⴱⴳ,

ⵉⵕⵥ ⵉⵙⵇⵇⵓⵍⵏ ⴷ ⵜⵉⵔⵙⴰⵍ ⵍⵍⵉ ⵏ ⵜⴷⵢⵓⵍⵓⵊⵉⵢⵜ ⴰⴷ.

ⵓⵏⴳⴰⵍ ⵉⴳⴰ ⵢⴰⵏ ⴰⵎⵓⵜⵜⵓⵢ ⴳ ⵓⴳⵡ ⵏⵙ ⵏ ⵓⵎⵓⵜⵜⵓⵢ, ⵙ

ⵎⴰⵏⵉⴽ? ⵉⴳⴰ ⴰⵎⵓⵜⵜⵓⵢ ⵙⴳ ⵜⵎⵉⵡⴰⵏⵜ ⵙ ⵜⵉⵔⵔⴰ, ⵉⴳ

ⴰⵡⴷ ⵓⵎⵓⵜⵜⵓⵢ ⵙⴳ ⵡⴰⵏⴰⵡⵏ ⵍⵍⵉ ⴷ ⴷⴰⵔ ⵎⴰⴷ ⵜⵏ

ⵉⵔⵡⴰⵙⵏ ⴳ ⵢⵉⵥⵥⵉⵏ ⵜⵙⴽⵍⴰ ⵜⴰⵎⵉⵡⴰⵏⵜ (ⵜⴰⵎⴷⵢⴰⵣⵜ

ⵜⴰⵎⵉⵡⴰⵏⵜ/ⵜⴰⵎⴷⵢⴰⵣⵜ ⵉⵜⵜⵢⴰⵔⴰⵏ… ⵙ ⵓⵎⴷⵢⴰ), ⵙ

ⵡⴰⵏⴰⵡⵏ ⵍⵍⵉ ⵉⴳⴰⵏ ⵉⵎⴰⵢⵏⵓⵜⵏ ⴼ ⵜⵙⴽⵍⴰ ⵜⴰⵎⴰⵣⵉⵖⵜ,

ⴳⵉⵏ ⵉⵎⴰⴹⵍⴰⵏⵏ.

10



ⵉⵎⴰⴳⵔⴰⴷⵏ 02ⴰⵖⵎⵉⵙ

ⵉⵎⴰⵔⴰⵜⵏ. ⴳ ⵎⴰⴷ ⵉⵥⵍⵉⵏ ⵙ ⵜⵡⴰⵔⴳⵉⵜ ⴷ ⵢⵉⵎⵉⴽ,

ⵉⵔⵓⵔ ⵓⵙⵓⵙ ⴼ ⵢⴰⵏ ⵓⵎⴰⴳⵔⴰⴷ ⵍⵍⵉ ⵉⴽⴽⵙⵏ ⵜⴰⵎⴰⵜⴰⵔⵜ

ⵏ ⵡⵓⵏⴳⴰⵍ ⵉ ⵓⴹⵕⵉⵚ ⴰⴷ, ⵢⵉⵏⵉ ⵎⴰ ⵙ ⵢⴰⴳⴳⵡ ⵓⴳ ⴰⴷ ⵏⵉⵜ

ⵉⴳ ⵓⵏⴳⴰⵍ. ⴰⵎⴰⴳⵔⴰⴷ ⴰⴷ ⵍⵍⵉ ⵢⵓⵔⴰ ⵎⵓⵃⵎⵎⴰⴷ

ⴰⵎⴰⵔⵉⵔ.

ⴳ ⵢⵉⵎⵉⵔ ⴰⵎⴳⴳⴰⵔⵓ ⵏ ⵓⴳⵣⵣⵓⵎ ⴰⴷ ⴰⵎⵣⵡⴰⵔⵓ ⴳ

ⵓⴷⵍⵉⵙ, ⵉⵙⴰⵡⵍ ⵓⵙⵓⵙ ⴼ ⴽⵔⴰ ⵏ ⵜⴼⵔⴰⵙ ⵏ ⵓⵙⵏⴼⵍ ⴳ

ⵡⵓⵏⴳⴰⵍ ⴰⵎⴰⵣⵉⵖ ⴳ ⵜⵙⴳⴰ ⵏ ⵢⵉⴼⴼⵓⵙ. ⵉⵖ ⴳⴰⵏ

ⵉⴹⵕⵉⵚⵏ ⵉⵎⵣⵡⵓⵔⴰ ⵡⵉⴷⴰ ⵢⵓⵙⵉⵏ ⴰⵏⵣⴳⵓⵎ ⵏ ⴰⴷ ⵉⵏⵉⵏ

ⴰⵔⴰⵏ ⵜⴰⵎⴰⴳⵉⵜ ⵜⴰⴷⵍⵙⴰⵏⵜ, ⵎⴽ ⵍⵍⵉ ⵏⵏ ⵙⵍⵖⵏ ⴷ ⵜⵉⵍⴰⵡⵜ

ⴷ ⵉⵎⵓⴽⵔⵉⵙⵏ ⵏⵏⵙ ⵎⵎⴰⵖⵏ ⴰⴷ ⵜⵏ ⵙⵡⵍⴼⵏ ⵙ ⵜⵖⴰⵔⴰⵙⵜ

ⵜⴰⴽⵍⴰⵙⵉⴽⵉⵢⵜ, ⵉⴹⵕⵉⵚⵏ ⵏ ⵜⵎⵔⴰⵡⵜ ⴰⴷ ⵉⴳⴳⵡ ⵔⴰⵏ,

ⵡⵉⴷⴰ ⵉⵙⵙⴽⵛⵎ ⵓⵎⵔⵣⵓ ⴳ ⵜⴼⵔⴽⴰ ⵜⵉⵙⵙ ⵙⵏⴰⵜ, ⵓⵔ

ⵙⵓⵍ ⴹⴼⵕⵏ ⵜⵉⵖⴰⵔⴰⵙⵉⵏ ⵏ ⵉⵎⵣⵡⵓⵔⴰ, ⵎⴰⵛ ⵣⵎⵔⵏ ⴰⴷ

ⵙⴽⵔⵏ ⵉ ⵉⴳⵡ ⵢⵢⴰ ⵏⵏⵙⵏ ⵜⴰⵎⴰⴳⵉⵜ ⵏⵏⵙⵏ ⵙⵉⵙⵏ ⵉⵥⵍⵉⵏ ⴳ

ⵢⵉⵎⵉⴽ ⵏ ⵜⵉⵣⵉ. ⵢⵉⵍⵉ ⵉⵍⵎⵎⴰ ⵢⴰⵏ ⵓⵎⵓⵜⵜⵓⵢ ⵙⴳ

«ⵜⵉⵔⵔⴰ ⴼ ⵜⵎⴰⴳⵉⵜ ⴰⵔ ⵜⴰⵎⴰⴳⵉⵜ ⵏ ⵜⵉⵔⵔⴰ». ⴰⵢⵡⴰⵏ

ⵉⵍⵎⵎⴰ ⵉⵎⴰⵔⴰⵜⵏ ⴷ ⵜⵎⴰⵔⴰⵜⵉⵏ ⵏ ⵜⴼⵔⴽⴰ ⴰⴷ ⴰⵔ

ⵙⵙⵎⵔⴰⵙⵏ ⵉⵣⴰⵎⵓⵍⵏ ⵏ ⵜⵎⴰⴳⵉⵜ, ⵓⵔ ⴷ ⴰⵛⴽⵓ ⵔⴰⵏ ⴰⴷ

ⵜⵜ ⵀⵍⵍⵉ ⵉⵏⵉⵏ, ⵎⴰⵛ ⴰⵛⴽⵓ ⵔⴰⵏ ⴰⴷ ⵙⵉⵙ ⵙⴼⴰⵍⴽⵉⵏ

ⵉⴹⵕⵉⵚⵏ ⵏⵏⵙⵏ, ⵎⴽ ⵍⵍⵉ ⵏⵏ ⵏⵜⵜⴰⴼⴰ ⵣⵓⴷ ⴷⴰⵔ ⵥⵀⵕⴰ

ⴷⵉⴽⵔ ⵍⵍⵉ ⵉⵙⵙⵎⵔⵙⵏ «ⵜⵉⵏ ⵀⵉⵏⴰⵏ» ⴳ ⵡⵓⵏⴳⴰⵍ ⵏⵏⵙ

«ⵜⵉⵙⴽⵉ ⵜⴰⵔⵊⴷⴰⵍⵜ», ⵅⴰⴷⵉⵊⴰ ⵍⴳⵊⴹⴰ ⵍⵍⵉ ⵢⵓⵔⴰⵏ ⵙ

ⵜⵖⴰⵔⴰⵙⵜ ⵏⵏⵙ ⵜⴰⵙⴽⵍⴰⵏⵜ ⵜⵓⴷⵔⵜ ⵏ «ⵎⵔⵉⵔⵉⴷⴰ ⵏ ⴰⵢⵜ

ⵄⵜⵉⵇ», ⵖ ⵓⴹⵕⵉⵚ ⵏⵏⵙ «ⵜⵉⴳⵓⵔⵔⵎⴰ ⵉⵍⵍⵙⵏ», ⴷ ⵍⵃⵙⵏ

ⵣⴰⵀⵓⵔ ⵍⵍⵉ ⴷ ⵢⵓⴳⵡ ⵎⵏ ⴳ ⵡⵓⵏⴳⴰⵍ ⵏ «ⴰⵖⵢⵓⵍ ⵏ ⵡⵓⵔⵖ» ⵏ

ⵓⴼⵓⵍⴰⵢ, ⵅⴼ ⴰⴷ ⵉⵙⴽⵓ ⵡⵉⵏⵏⵙ «ⵓⵖⵢⵓⵍ ⴷ ⵓⵣⴳⵏ»… ⵎⴽ

ⵍⵍⵉ ⵓⵔⵔⵉⵏ ⵉⵎⴰⵔⴰⵜⵏ ⴷ ⵜⵎⴰⵔⴰⵜⵉⵏ ⴰⵔ ⴷ ⵙⵙⴰⵏ

ⵙⴼⴰⵍⴽⵉⵏ ⴰⵙⵙⵎⵔⵙ ⵏ ⵎⴰⴷ ⴰⴽⴽⵯ  ⵉⵣⴷⵉⵏ ⴷ ⵡⴰⵍⵍⴰⵙ

ⴰⵎⴰⵣⵉⵖ ⴰⵎⵉⵡⴰⵏ ⵖ ⴳⴰⵏ ⵓⵎⵉⵢⵏ, ⵉⵎⵉⵜⵏ, ⵉⵡⴰⵍⵉⵡⵏ

ⴷⴷⵔⵏⵉⵏ… ⴳⵔ ⵡⵉⵢⵢⴰⴹ.

ⵢⴰⵜ ⵜⵖⴰⵡⵙⴰ ⵢⴰⴹⵏ ⵜⵥⵍⵉ ⵉⴹⵕⵉⵚⵏ ⴰⴷ, ⵉⴳⴰ ⵜⵜ ⵎⴰ ⵙ

ⵜⵏ ⵙⵓⵍ ⵓⵔ ⵉⵙⵙⵉⵃⵍ ⴰⴷ ⵉⵏⵉⵏ ⵜⵉⵍⴰⵡⵜ ⵎⴽ ⵍⵍⵉ ⵜⴳⴰ,

ⵓⵔ ⴰⵔ ⵙⵓⵍ ⵙⵉⴳⴳⵉⵍⵏ ⴰⴷ ⵉⵏⵉⵏ ⵉ ⵢⵉⵎⵖⵔⵉ «ⴼⵍⵙ ⴳ

ⴰⵢⵍⵍⵉ ⵜⴰⵇⵇⵔⴰⵜ» ⵎⴰⵛ ⴰⴷ ⴰⵙ ⵉⵏⵉⵏ «ⴰⵢⵍⵍⵉ ⵜⴷⴷⵔⵜ

ⵙ ⵓⴳⴰⵢⵢⵓ ⵏⵏⵙ, ⵉⵙ ⴷ ⵏⵜⵜⴰ ⵏⵉⵜ ⴰⴷ ⵉⴳⴰⵏ ⵜⵉⵍⴰⵡⵜ»?

ⵢⵉⵍⵉ ⴰⴽⴽⵯ  ⵉⵖ ⵔⴷⵍⵏ ⵉⵙⵇⵇⵓⵍⵏ ⴳⵔ ⵓⵎⴰⴹⴰⵍ ⵏ

ⵡⴰⵍⵍⴰⵙ ⴷ ⵡⵉⵏ ⵜⵉⵍⴰⵡⵜ, ⵎⴽ ⵍⵍⵉ ⵏⵏ ⵏⵜⵜⴰⴼⴰ ⴷⴰⵔ

ⵎⵓⵃⵎⵎⴰⴷ ⵓⵙⵓⵙ ⴳ ⵡⵓⵏⴳⴰⵍ ⵏⵏⵙ «ⵛⴰⵎⵃⴹⵉⴹ ⴳⵔ

ⵓⵣⵓⴽⵏⵏⵉ ⴷ ⵓⵍⴷⵓⵏ», ⴷⴰⵔ ⵎⵎⵍⵄⵉⴷ ⵍⵄⴷⵏⴰⵏⵉ ⴷ ⵡⵓⵏⴳⴰⵍ

ⵏⵏⵙ «ⴰⴷⵉⵙ ⵏ ⵡⵓⵛⵛⵏ» ⴷ ⴷⴰⵔ ⵊⴰⵎⵉⵍⴰ ⵉⵕⵉⵥⵉ ⴳ

ⵡⴰⵔⵔⴰ ⵏⵏⵙ «ⵉⵖⵣⴷⵉⵙⵏ ⴼⵔⵖⵏⵉⵏ»…

ⵎⴽ ⵍⵍⵉ ⵓⵔⵔⵉⵏ ⵉⴹⵕⵉⵚⵏ ⴰⴷ ⴰⵔ ⵙⵙⵎⵔⴰⵙⵏ

ⵜⵉⵜⵉⴽⵏⵉⴽⵉⵏ ⵢⴰⴹⵏ, ⵣⵓⴷ ⵜⴰⴼⵓⵏⵜⴰⵙⵜⵉⴽⵜ ⵍⵍⵉ ⵉⵍⵍⴰⵏ ⵖ

ⵡⵓⵏⴳⴰⵍ ⵏ ⵅⴰⴷⵉⵊⴰ ⵉⴽⴰⵏ «ⵜⵉⵜⵔⵉⵜ ⵏ ⵜⵉⵡⵓⴷⵛ», ⵏⵖ ⴷⴷ

ⴰⵢⵍⵍⵉ ⵎⵎⵉ ⵉⵙⵙⴰⵖ ⵍⵃⵙⵏ ⵣⴰⵀⵓⵔ «ⵜⴰⵏⵉⵍⴰⵡⵜ

ⵜⴰⵎⴽⵓⵔⴰⵔⵜ», ⵍⵍⵉ ⵏⵏ ⵏⵜⵜⴰⴼⴰ ⵖ ⵓⵏⴳⴰⵍⵏ ⵣⵓⴷ «ⴰⵎⴰⵔⴳ

ⵏ ⵓⴱⵓⴽⵉⵔ» ⵏ ⵍⵃⵓⵙⴰⵢⵏ ⵎⵓⵔⴰⴱⵉⵃ, «ⴰⵙⴽⵯⵜⵉ ⵏ

ⵜⵍⴽⴽⴰⵡⵜ» ⵏ ⴼⴰⴹⵎⴰ ⴼⴰⵕⴰⵚ, «ⵉⵏⴰⴽⵓⴼⵏ» ⵏ ⵎⵓⵃⵎⵎⴰⴷ

ⵓⵙⵓⵙ, «ⵜⴰⵡⴰⵍⴰ ⵏ ⵉⴹⴰⴳⴳⵡ ⵏ» ⵏ ⵄⴱⴷⵙⵙⵍⴰⵎ ⴰⵎⴰⵅⵅⴰ…

ⵉⵍⵉⵏ ⴰⵡⴷ ⵉⴹⵕⵉⵚⵏ ⵍⵍⵉ ⵏⵏ ⵢⵓⵔⵎⵏ ⵜⴰⵙⵓⵔⵢⴰⵍⵉⵜ

ⵍⵍⵉ ⵉⵜⵜⵉⵡⵙⵙⴰⵏ ⵙ ⵓⵙⵙⵔⴽⵙ ⵏⵏⵙ ⴳⵔ ⵜⵉⵍⴰⵡⵜ ⴷ

ⵜⵡⴰⵔⴳⵉⵜ ⵎⴽ ⵍⵍⵉ ⵏⵏ ⵏⵜⵜⴰⴼⴰ ⴳ ⵡⵓⵏⴳⴰⵍ ⵏ ⵥⵀⵕⴰ

ⴷⵉⴽⵔ «ⵜⴰⵏⴰⵡⵜ ⵏ ⵡⵓⴽⵍⴰⵏ».

2. ⴰⴳⵣⵣⵓⵎ ⵡⵉⵙⵙ ⵙⵉⵏ ⴳ ⵓⴷⵍⵉⵙ

ⴰⴳⵣⵣⵓⵎ ⴰⴷ ⵓⵔ ⵏⵓⴼⵉ ⴰⴷ ⵏⵉⵏⵉ ⵙ ⵓⵙⴳⵣⵍ ⴰⵢⵍⵍⵉ ⴷ

ⴰⴽⴽⵯ  ⴳⵉⵙ ⵢⵉⵡⵉ ⵓⵎⵔⵣⵓ, ⴰⵛⴽⵓ ⵉⴷⵔⴰ, ⵉⴳ

ⵢⵉⵍⵉ ⵉⵍⵎⵎⴰ ⵢⴰⵏ ⵓⵎⵓⵜⵜⵓⵢ ⵙⴳ «ⵜⵉⵔⵔⴰ ⴼ ⵜⵎⴰⴳⵉⵜ

ⴰⵔ ⵜⴰⵎⴰⴳⵉⵜ ⵏ ⵜⵉⵔⵔⴰ».
“

02 ⵉⵎⴰⴳⵔⴰⴷⵏ ⴰⵖⵎⵉⵙ

ⵜⵉⵣⵔⴰⵡⵉⵏ ⵜⵜⵉⵢⵙⴽⴰⵔⵏⵉⵏ ⴼ ⴽⵉⴳⴰⵏ ⵏ ⵡⵓⵏⴳⴰⵍⵏ, ⵉⴱⴹⴰ

ⵜⵏⵜ ⴼ ⵜⵜⵥⴰ ⵏ ⵜⵏⴼⵓⵍⵉⵏ ⵏⵖ ⴷⴷ ⵜⵜⵥⴰ ⵏ ⵜⵣⵔⴰⵡⵉⵏ.

ⵉⵥⵍⵉ ⵎⵓⵃⵎⵎⴰⴷ ⵓⵙⵓⵙ ⵜⵉⵏⴼⵓⵍⵉⵏ ⴳⴳⵡ ⵔⴰⵏⵉⵏ ⴳ

ⵓⴷⵍⵉⵙ ⴰⴷ ⵏⵏⵙ ⵉ ⵢⴰⵜ ⵜⵍⴳⴰⵎⵜ «liste» ⵏ ⵡⵓⵏⴳⴰⵍⵏ ⵍⵍⵉ

ⴷ ⵉⴼⴼⵖⵏ ⴳ ⵍⵇⴱⴰⵢⵍ ⴳ ⴷⴷⵣⴰⵢⵔ, ⵡⵉⴷⴰ ⴷ ⵉⴼⴼⵖⵏ

ⴳ ⵍⵎⵖⵔⵉⴱ ⵙ ⵜⵙⴳⴳⵉⵡⵉⵏ ⵏⵏⵙ ⴰⴽⴽⵯ  ⵙ ⴽⵕⴰⴹⵜ;

ⵔⵔⵉⴼ, ⴰⵎⵎⴰⵙ ⴷ ⵢⵉⴼⴼⵓⵙ.

3 ⵜⵉⵣⵔⴰⵡⵉⵏ ⴰⴷ ⴳⴰⵏⵜ ⵙ ⵡⴰⵙⵙⴰⵖⵏ ⵎⴽ ⴰⴷ:

)postmoderne( 1. ئناضان ن واضان لملعيد العدناني: ملامح الرواية الجديدة أو المابعد حداثية

2. من الحمار لوكس إلى الحمار بوحس رواية أغيول د أزكن

3. سردية العنف وعنف السرد في رواية تامغرا ن أوشان

ية في رواية سوس إساسان نك 4. البوح والقناع أو جدلية التعمية والتعر

5. جماليات التناص في رواية تامدايت د أوسنصي

يغية: رواية تامغرا ن إزلالاين نموذجا 6. الفجائعية في الرواية الأماز

يغية: كرنفلة المتن والخطاب في رواية أمارك ن أوبوكير 7. الكرنفلة في الرواية الأماز

ير وبنية العالم المقلوب 8. رواية إبيو ن تار

يغية بالجنوب. ية في الرواية الأماز 9. الأونامير

3

ⵉⵎⴰⴳⵔⴰⴷⵏ 02ⴰⵖⵎⵉⵙ

ⴰⵃⵡⴰⵛ ⵏ ⵉⵃⴰⵃⴰⵏ: ⴰⴷⵔⴰⵣ, ⴰⵏⵢⴰ ⴷ ⵓⵎⵢⴰⵡⴰⵙ

ⴰⵏⴰⵙ ⵓⵍⵃⵍⵓ
ⴰⵎⴰⵔⴰ ⴰⵄⵔⵔⵉⵎ

ⵉ ⴳⴰ ⵓⵃⵡⴰⵛ ⵏ ⵉⵃⴰⵃⴰⵏ, ⵏⵖ ⵎⴽ ⵍⵍⵉ ⵙ ⵜ ⵙⵙⵏⵏ ⴳ

ⵓⵎⵣⵔⵓⵢ ⵙ ⵓⵃⵡⴰⵛ ⵏ ⵉⴷⴰⵡⴳⴳⵉⵍⵍⵓⵍ, ⵢⴰⵜ ⵙⴳ

ⵜⵥⵓⵕⵉⵡⵉⵏ ⵏ ⵓⴼⵕⵕⵊ ⴷ ⵓⵀⴰⵏⴰⵢ ⴰⵎⴳⵔⵓ

ⴰⵎⴰⵣⵉⵖ, ⵏⵏⴰ ⵉⵜⵜⵢⵓⵙⵙⴰⵏⵏ ⴱⴰⵀⵔⴰ ⴳ ⵜⵇⴱⵉⵍⵉⵏ ⵏ

ⵉⵃⴰⵃⴰⵏ, ⴳⵔ ⵎⵓⴳⴰⴷⵓⵔ ⴷ ⵓⴳⴰⴷⵉⵔ. ⵉⵙⵎⵓⵏ ⴳⵔ

ⵓⴷⵔⴰⵣ ⵉⵜⵜⵡⴰⵙⵓⴷⵙⵏ, ⴷ ⵡⴰⵏⵢⴰ ⴰⵎⵥⴰⵡⴰⵏ, ⴷ ⵜⵎⵍⵙⴰ

ⵉⵎⵎⵔⵡⴰⵙⵏ, ⴷ ⴰⵔ ⵉⵎⵎⴰⵍ ⵜⴰⵢⵙⵉ ⵜⴰⴷⵍⵙⴰⵏⵜ ⵏ

ⵉⵃⴰⵃⴰⵏ ⴷ ⵓⵎⵢⴰⵡⴰⵙ ⵍⵍⵉ ⵉⵍⵍⴰⵏ ⴳⵔ ⵜⵇⴱⵉⵍⵉⵏ ⵏⵏⵙ. ⴳ

ⵓⵙⴳⴳⴰⵙ ⵏ 2022, ⵉⵜⵜⵓⵙⵙⴽⵛⵎ ⵖⵔ ⵜⵍⴳⴰⵎⵜ ⵏ ⵡⴰⵢⴷⴰ

ⴰⴷⵍⵙⴰⵏ ⴰⵔⴽⵎⴰⵎ ⴰⵏⴰⵎⵓⵔ ⵏ ⵍⵎⵖⵔⵉⴱ.

ⴰⵏⴰⵡⵏ ⵏ ⵓⵃⵡⴰⵛ

ⵉⴱⴹⴰ ⵓⵃⵡⴰⵛ ⵏ ⵉⵃⴰⵃⴰⵏ ⵖⴼ ⴽⵔⴰ ⵏ ⵡⴰⵏⴰⵡⵏ ⵉⵎⵥⵥⵢⴰⵏⵏ

ⵏⵏⵉ ⵉⵎⵢⴰⵍⵍⴰⵏ ⵙ ⵓⵎⵢⴰⵍⵍⴰ ⵏ ⵙⵉⵏ ⴷ ⵎⵔⴰⵡ ⵏ ⵜⵇⴱⵉⵍⵜ

ⴳ ⵜⵎⵏⴰⴹⵜ, ⴷⴰ ⵜⵜⵓⵎⴰⵏⵏ ⵉⵎⵣⴰⵔⴰⵢⵏ ⵏⵏⵙⵏ ⴳ ⵡⴰⵏⵢⴰ ⴷ

ⵜⵎⵍⵙⴰ. ⵉⵥⵍⵉ ⵓⵃⵡⴰⵛ ⵏ ⵜⵎⴰⵏⴰⵔ ⵙ ⵢⴰⵏ ⵡⴰⵏⵢⴰ

ⵉⵥⵥⴰⵢⵏ ⵏⵏⴰ ⵎⵎⵉ ⵜⵜⵉⵏⵉⵏ «ⴹⴹⵕⴱ ⵉⵥⵥⴰⵢⵏ», ⴳ ⵜⵉⵣⵉ

ⵏⵏⵉ ⴳ ⴷⴰ ⵙⵙⵎⵔⴰⵙⵏⵜ ⵜⵎⵏⴰⴹⵉⵏ ⵢⴰⴹⵏⵉⵏ «ⴹⴹⵕⴱ

ⵉⵣⵔⴱⵏ».

ⵜⴰⵔⴰⴱⴱⵓⵜ ⴷ ⵉⵎⵓⵙⵙⵓⵜⵏ

ⵜⴱⴹⴰ ⵜⵔⴰⴱⴱⵓⵜ ⵏ ⵓⵃⵡⴰⵛ ⵖⴼ ⵎⵏⵏⴰⵡⵜ ⵜⴳⵔⵓⵎⵎⴰ, ⴽⵓ

ⵢⴰⵜ ⴷ ⵜⵡⵓⵔⵉ ⵏⵏⵙ. ⵉⵎⵃⵓⵡⵛⵏ ⵏ ⵜⵔⴰⴱⴱⵓⵜ ⵏ ⵡⵓⴳⴳⵓⴳ

ⴰⴷ ⵉⵙⴽⴰⵔⵏ ⵢⴰⵏ ⵡⴰⴷⵓⵔ ⵉⴳⴰⴷⴷⴰⵏ, ⴷ ⴳⵉⵙ ⵡⴰⴷ ⴳ

ⵍⵍⴰⵏ ⵓⴳⴳⴰⵔ ⵏ ⵙⵉⵎⵔⴰⵡ ⵏ ⵓⵎⵃⵓⵡⵛ. ⴷ ⵜⴻⵜⵜⵢⴰⵡⵙⵙⴰⵏ

ⵜⵔⴰⴱⴱⵓⵜ ⴰⴷ ⵙ ⵓⵎⵙⴰⵙⴰ ⵏ ⵉⵎⵓⵙⵙⵓⵜⵏ ⵏⵏⵙ, ⵏⵏⴰ

ⵉⴱⴹⴰⵏ ⵖⴼ ⵉⵄⴰⵡⴷⵏ: ⵄⴰⵡⴷ ⵏ 6, ⵄⴰⵡⴷ ⵏ 9 ⴷ ⵄⴰⵡⴷ ⵏ

12.

ⵙⴳ ⵉⵎⵓⵙⵙⵓⵜⵏ ⵉⵥⵍⵉⵏ, «ⴰⵊⵖⴰⵢⵎⵉ» ⵏⵏⴰ

ⵉⵜⵜⵡⴰⵙⵙⴰⵏⵏ ⵙ ⵡⴰⵏⵢⴰ ⵏⵏⵙ ⵉⵎⵎⴽⵔⵙⵏ, ⴷ «ⴹⴹⵕⴱ ⵏ

ⵢⵉⴳⵉⵡⵔ» ⵏⵖ «ⴰⴱⵔⴷⴰⴽⴽ ⵏ ⵜⵉⵣⵣⴰ», ⵏⵏⴰ ⵙ ⵙⵙⵏⵏ

ⵎⵉⴷⴷⵏ ⴰⵃⵡⴰⵛ ⵏ ⵜⵎⴰⵏⴰⵔ. ⴷⴰ ⵜ ⵙⴽⴰⵔⵏ ⵙⵉⵏ ⵉⵎⵃⵓⵡⵛⵏ

ⵏⵏⴰ ⴷ ⵉⴼⴼⵖⵏ ⵙⴳ ⵓⴳⴳⵓⴳ, ⵢⴰⵙⵉ ⴽⵓ ⵢⴰⵏ ⴳⵉⵙⵏ ⵙⵏⴰⵜ

ⵜⵉⵣⵣⴰ. ⵉⵍⵍⴰ ⵎⴰⴷ ⵉⵜⵜⵉⵏⵉⵏ ⵎⴰⵙ ⵉⵇⴱⵔ, ⴷ ⴷⴰ

ⵉⵎⵎⴰⵍ ⵜⴰⵖⵏⵏⴰⵏⵜ ⴳⵔ ⵙⵏⴰⵜ ⵜⵇⴱⵉⵍⵉⵏ, ⴰⵛⴽⵓ ⵙⵉⵏ

ⵉⵎⵃⵓⵡⵛⵏ ⴰⴷ ⴰⵔ ⴷ ⵜⵜⴽⴽⴰⵏ ⵙⵏⴰⵜ ⵜⵇⴱⵉⵍⵉⵏ ⵏⵏⵉ

ⴰⴷⵍⵍⵉ ⵉⵎⵎⴰⵖⵏ ⴳ ⵎⴰⴷ ⵉⵣⵔⵉⵏ. ⵢⵉⵍⵉ ⴷⴰⵖ ⵎⴰⴷ

ⵉⵜⵜⵉⵏⵉⵏ ⵎⴰⵙ ⵉⴳⴰ ⴰⵎⴰⵢⵏⵓ, ⴷ ⵢⵓⵡⵉ ⵜ ⵉⴷ ⵎⵃⵏⴷ

ⵍⵄⵊⵊⵉⴹ, ⵢⴰⵏ ⵙⴳ ⵉⵎⵃⵓⵡⵛⵏ ⵏ ⵉⵃⴰⵃⴰⵏ.

ⴰⵏⵢⴰ

ⵜⴰⵍⵍⵓⵏⵜ ⴰⴷ ⵉⴳⴰⵏ ⴰⴷⵉⴼ ⵏ ⵡⴰⵏⵢⴰ. ⵜⴻⵜⵜⵓⵙⴽⴰⵔ ⵙ

ⵢⵉⵍⵎ ⵏ ⵡⴰⵖⴰⴹ, ⵏⵏⵉ ⵉⵜⵜⴰⵔⵓⴷⵏ ⵙ ⵡⴰⵎⴰⵏ ⵔⵖⴰⵏⵉⵏ ⴷ

ⵜⵉⵙⵏⵜ, ⵉⵍⵎⵎⴰ ⴰⵔ ⵜ ⵙⵔⵓⵙⵏ ⵖⴼ ⵓⴽⵛⵛⵓⴹ ⵏ ⵡⴰⵥⵉ/

ⵓⵥⵓⴽⴰ ⴰⵡⵔⴻⵔⵔⴰⵢ. ⴰⵔ ⵜⴰⴽⴽⴰ ⵜⴰⵍⵍⵓⵏⵜ ⵏ ⵢⵉⵍⵎ ⵢⴰⵏ

ⵢⵉⵎⵙⵍⵉ ⵉⴷⵓⵙⵏ ⵓⴳⴳⴰⵔ ⵏ ⵜⵉⵏ ⵓⴱⵍⴰⵙⵜⵉⴽ. ⵏⵏⴰⵇⵓⵙ

ⴰⵢⴷ ⵉⵙⵏⵓⵍⴼⵓⵏ ⴰⵎⵢⴰⵙ ⴷ ⵓⵎⵙⴰⵙⴰ ⴳⵔ ⵉⵎⴰⵙⵙⵏ.

ⵜⴰⵎⵊⴰ ⵜⴻⵜⵜⵓⵙⴽⴰⵔ ⵙ ⵓⵖⴰⵏⵉⵎ, ⴷ ⵓⵔ ⵉⵣⵎⵉⵔ ⵓⵃⵡⴰⵛ

ⴰⴷ ⵉⵎⴷⵓ ⵉⴳ ⵓⵔ ⵜⵍⵍⵉ.

ⴰⵎⵕⵉⵢⵚ

ⴰⵎⵕⵉⵢⵚ ⴰⴷ ⵉⵙⵡⵓⴷⴷⵓⵏ ⴰⵃⵡⴰⵛ. ⵏⵜⵜⴰ ⴰⵢⴷ ⵢⴰⴽⴽⴰⵏ

ⵜⵉⴷⵓⴳⴰⵎⵉⵏ ⵏ ⵓⵎⵓⵜⵜⵉ ⵙⴳ ⵢⴰⵏ ⵓⵎⵓⵙⵙⵓ ⵖⵔ ⵡⴰⵢⵢⴰⴹ ⴷ

ⵓⵙⵏⴼⵍ ⵏ ⵡⴰⵏⵢⴰ, ⵙ ⴽⵔⴰ ⵏ ⵜⵖⵓⵢⵢⵉⵡⵉⵏ ⵉⵜⵜⵢⵓⵙⵙⴰⵏⵏ

ⴰⵎ «ⴰⵀ ⴰⵀⴰ», «ⴰⴰ ⵢⵢⵉⵢ» ⵏⵖ «ⴰⵀⵢⴰⵡ ⵓⵙⵜⴰ ⵀⵢⴰⵡ!».

ⴷ ⵉⵇⵇⴰⵏ ⴷ ⴰⴷ ⵖⵓⵔⵙ ⵢⵉⵍⵉ ⵓⴳⵍⵍⴰ ⴷ ⵢⴰⵏ ⵡⵓⵍ

ⵉⵣⴷⴷⵉⴳⵏ ⴷ ⵜⵉⵏⵏⵓⵥⴰ, ⴷ ⴰⴷ ⵉⵙⵙⵏ ⵉ ⵓⵎⵢⴰⴳⴳⴰ ⴷ

ⵉⵎⵃⵓⵡⵛⵏ ⴷ ⵓⴳⴷⵓⴷ, ⴷ ⴰⴷ ⵉⵃⴹⵓ ⵜⴰⵥⵓⵕⵉ ⵎⵉⵏ

ⴰⵙⴼⵙⴰ.

ⵜⵉⵎⵍⵙⵉⵜ

ⴰⵔ ⵍⵙⵙⴰⵏ ⵉⵎⵃⵓⵡⵛⵏ ⴰⴽⴽⵯ  ⵢⴰⵜ ⵜⵎⵍⵙⵉⵜ: ⵜⴰⵛⴰⵎⵉⵔⵜ

ⵜⵓⵎⵍⵉⵍⵜ, ⵜⴰⴼⴰⵕⴰⵊⵉⵢⵜ, ⵍⴽⵎⵎⵉⵢⵜ ⵏⵏⴰ ⵉⵜⵜⵓⵢⴰⴳⴰⵍⵏ ⵖⴼ

ⵜⵙⴳⴰ ⵜⴰⵥⵍⵎⴰⴹⵜ, ⴷ ⵓⴷⵓⴽⵓ ⵏ ⵢⵉⵍⵎ. ⴷ ⵉⴳ ⵓⴽⵍⵓ

ⴰⵎⵍⵍⴰⵍ ⵜⵉⵎⵍⵙⵉⵜ ⵏ ⵢⵉⵎⵏⵖⵉ ⴷⴰⵔ ⵉⵃⴰⵃⴰⵏ.

ⴰⵃⵡⴰⵛ ⴳ ⵉⵏⵎⵓⴳⴳⴰⵔⵏ

ⵉⴷⵔⴰ ⵓⵃⵡⴰⵛ ⵏ ⵉⵃⴰⵃⴰⵏ ⴳ ⵡⴰⵟⵟⴰⵚ ⵏ ⵉⵏⵎⵓⴳⴳⴰⵔⵏ

ⵉⵏⴰⵎⵓⵔⵏ, ⴰⵎ ⵓⵏⵎⵓⴳⴳⴰⵔ ⵏ ⵜⵥⵓⵕⵉⵡⵉⵏ ⵜⵉⵖⵔⴼⴰⵏⵉⵏ ⴳ

ⵎⵕⵕⴰⴽⵛ (1986), ⴷ ⴳ ⵉⵎⵓⵙⵎⵏ ⵉⴷⵖⵔⴰⵏⵏ ⴰⵎ ⵓⵎⵓⵙⵎ ⵏ

ⵙⵉⴷⵉ ⵙⵄⴰⵢⴷ ⴳ ⵜⵎⴰⵏⴰⵔ. ⴷ ⵢⵓⵡⴹ ⵓⵍⴰ ⵜⵉⵎⵉⵣⴰⵔ ⵏ

ⵓⵎⴰⴹⴰⵍ ⴰⵎ: ⵙⵙⴰⵄⵓⴷⵉⵢⴰ (1979), ⵜⵓⵏⵙ, ⴷⵣⴰⵢⵔ,

ⵍⵉⴱⵢⴰ, ⵙⵡⵉⵙⵔⴰ, ⴼⵕⴰⵏⵚⴰ ⴷ ⴽⴰⵏⴰⴷⴰ. ⴷ ⴳ

ⵜⵙⵎⵎⵓⵎⵔⴰⵡⵉⵏ ⵏ ⵜⴰⵙⵓⵜ ⵉⵣⵔⵉⵏ, ⵉⵙⵙⵓⵙⵔ ⵓⵎⵔⵣⵓ

ⴰⵎⵉⵔⵉⴽⴰⵏⵉ ⴱⵓⵍ ⴱⵓⵍⵣ ⴽⵔⴰ ⵏ ⵜⵙⴼⵉⴼⵉⵏ ⵏ ⵓⵃⵡⴰⵛ ⴳ

ⵜⵎⴰⵏⴰⵔ, ⵏⵏⴰ ⵉⵜⵜⵓⵃⴹⴰⵏ ⴰⵙⵙ ⴰⴷ ⴳ ⵜⵙⴷⵍⵉⵙⵜ ⵏ

ⵓⴽⵓⵏⴳⵔⵉⵙ ⴰⵎⵉⵔⵉⴽⴰⵏⵉ.

ⵉⵎⴰⴳⵔⴰⴷⵏ 02ⴰⵖⵎⵉⵙ

ⴰⵙⵉⴷⴼ ⵏ ⵓⵃⵡⴰⵛ ⴳ ⵡⴰⵢⴷⴰ ⴰⵏⴰⵎⵓⵔ

ⴳ 2022, ⵉⵙⵙⵏⵜⴰ ⵡⴰⵎⵎⴰⵙ ⵏ ⵎⵓⴳⴰⴷⵓⵔ ⵏ ⵜⵣⵔⴰⵡⵉⵏ ⴷ

ⵉⵔⵣⵣⵓⵜⵏ, ⵙ ⵓⵎⵢⴰⵡⴰⵙ ⴷ ⵜⵎⵙⵎⵓⵏⵜ ⵏ ⵓⵃⵡⴰⵛ ⵏ

ⵜⵎⴰⵏⴰⵔ, ⴰⵙⵓⵜⵔ ⵏ ⵓⵙⵉⴷⴼ ⵏ ⵓⵃⵡⴰⵛ ⵏ ⵉⵃⴰⵃⴰⵏ ⴳ

ⵡⴰⵢⴷⴰ ⴰⵏⴰⵎⵓⵔ ⴰⵔⴽⵎⴰⵎ, ⴷ ⵜⴼⴽⴰ ⵜⵎⴰⵡⴰⵙⵜ ⵏ ⵜⴷⵍⵙⴰ

ⵉ ⵓⵃⵡⴰⵛ ⴰⴷ ⵓⵟⵟⵓⵏ ⵏ ⵓⵙⵉⵙⵎⵍ IDPCM:81BD51. ⵓⵔ

ⵉⵣⵎⵉⵔ ⵓⵙⵉⴷⴼ ⴰⴷ ⴰⴷ ⵢⵉⵍⵉ ⴱⵍⴰ ⵜⴰⵎⵙⵎⵓⵏⵜ ⴰⴷ, ⵏⵏⴰ

ⵉⵜⵜⵓⵙⵙⵔⵙⵍⵏ ⴳ 2002 ⴰⴼⴰⴷ ⴰⴷ ⵜⴰⵍⵍ ⴰⵃⵡⴰⵛ ⴳ

ⵓⵙⵡⵉⵔ ⴰⵏⴰⵎⵓⵔ ⴷ ⵓⴳⵔⴰⵖⵍⴰⵏ.

ⵉⵎⵉⵣⵉⵢⵏ ⴷ ⵉⵙⴼⵙⴰⵜⵏ

ⵙⴳ ⵉⵙⴼⵙⴰⵜⵏ ⵏⵏⴰ ⵉⵙⴷⵉⴷⴷⵉⵏ ⴰⵃⵡⴰⵛ ⴰⵙⵙ ⴰⴷ:

ⴰⵙⵉⴷⴼ ⵏ ⵉⵎⴰⵙⵙⵏ ⵉⵎⵥⴰⵡⴰⵏⵏ ⵏⵏⴰ ⵓⵔ ⵉⵍⵍⵉⵏ ⴳ ⵓⵃⵡⴰⵛ

ⴰⵥⵖⵓⵕⴰⵏ, ⴰⵎ ⵟⴰⵎⵟⴰⵎ, ⴷⴷⵔⴱⵓⴽⴰ ⴷ ⵛⵛⴼⵏⴰ; ⴷ

ⵓⵙⵏⴼⵍ ⵏ ⵉⵎⵓⵙⵙⵓⵜⵏ ⵉⵥⵖⵓⵕⴰⵏⵏ ⵙ ⵉⵎⵓⵙⵙⵓⵜⵏ ⵉⵎⴰⵢⵏⵓⵜⵏ

ⵓⵔ ⵉⵟⵟⵉⴼⵏ ⴰⵎⵢⴰⵙ ⴷ ⵜⵔⴰⴱⴱⵓⵜ; ⴷ ⵓⴼⴼⴰⵍ ⵏ

ⵜⵎⵍⵙⵉⵜ ⵜⴰⴱⵍⴷⵉⵜ; ⴷ ⵓⵙⵖⵍⵍⴰ ⴰⵙⵖⵏⵣⵉ ⵏⵏⴰ ⵉⵔⴰⵏ

ⵖⴰⵙ ⵉⴷⵔⵉⵎⵏ, ⵉⴼⵍ ⵉⵍⵓⴳⵏⵏ ⵏ ⵜⵥⵓⵕⵉ.

ⵎⴰⵛⴰ ⵉⴼⴰⵡ ⵎⴰⵙ ⵔⴰⴷ ⵢⴰⵎⵥ ⵓⵃⵡⴰⵛ ⴰⵣⴰⵍ ⵏⵏⴰ

ⴰⵙ ⴼⴽⴰⵏ ⵉⵎⵣⵡⵓⵔⴰ, ⴰⵛⴽⵓ ⴽⵛⵎⵏ ⵜ ⵉⴷ ⵉⵄⵔⵔⵉⵎⵏ,

ⴳⵉⵙⵏ ⵡⵉⴷ ⵉⵖⵔⴰⵏ ⴳ ⵜⵙⴷⴰⵡⵉⵢⵉⵏ, ⴷ ⴰⵔ ⴷ ⵜⵜⵓⵔⵔⵉⵏ

ⵖⵔ ⵜⵎⴰⵣⵉⵔⵜ ⴽⵓ ⴰⵏⴱⴷⵓ ⵙ ⵜⵎⵍⵙⵉⵜ ⵏ ⵓⵃⵡⴰⵛ ⵏⵏⵙⵏ.

ⴽⵛⵎⵏ ⵜ ⵉⴷ ⵉⵄⵔⵔⵉⵎⵏ, ⴳⵉⵙⵏ ⵡⵉⴷ ⵉⵖⵔⴰⵏ ⴳ

ⵜⵙⴷⴰⵡⵉⵢⵉⵏ, ⴷ ⴰⵔ ⴷ ⵜⵜⵓⵔⵔⵉⵏ ⵖⵔ ⵜⵎⴰⵣⵉⵔⵜ ⴽⵓ

ⴰⵏⴱⴷⵓ ⵙ ⵜⵎⵍⵙⵉⵜ ⵏ ⵓⵃⵡⴰⵛ ⵏⵏⵙⵏ

“

15



03 ⴰⵙⵏⴼⵍⵓⵍ ⴰⵖⵎⵉⵙ

ⵜⴰⵎⴷⵢⴰⵣⵜ

ⵎⴰⴷ ⴰⴽⴽⵯ ⵣⴰ ⵏⴳⴰ?

ⵎⵓⵃⵎⵎⴰⴷ ⵓⵙⵓⵙ

ⵎⴰⴷ ⴰⴽⴽⵯ ⵣⴰ ⵏⴳⴰ?

ⵓⴳⴳⴰⵔ ⵏ ⵡⴰⴳⴰ

ⵉⴳⴳⵯⵣ ⵉⵖⵍⵉ

ⵢⵓⵔⵔⵉ ⴼ ⵓⵙⴳⴰ

ⵎⴰⴷ ⵀⵍⵍⵉ ⵏⴳⴰ?

ⵏⵣⴳⵣⴰⵡ

ⵏⵙⵍⵍⴰⵡ

ⵜⵇⵇⴰⵔ ⵜⵔⴳⴰ

ⵏⴳ ⵜⴰⴽⴰⵡⵜ

ⵎⴰ ⵏⵖⴰⵍ ⵉⵙ ⵜ ⵏⴳⴰ?

ⵓⴳⴳⴰⵔ ⵏ ⵉⵎⵓⵍⴰ

ⴰⵔ ⵏⵣⴳⴳⵔ ⵜⵉⵖⵓⵍⴰ

ⵙ ⴽⵔⴰ ⵏ ⵛⴰⵍⴰ

ⵙ ⵍⴰⵃ ⵜⵉⴼⴰⵡⵜ

ⵉⵍⵍⵎ ⵢⵉⵥⴹⵉ ⵏ ⵢⵉⴹ

ⵜⵉⵍⵎⵉ ⴷ ⵜⵍⴽⴽⵉ

ⴽⵢⵢⵉⵏ ⴷ ⵏⴽⴽⵉ

ⵣⵓⵏ ⵜⵜ ⵉⵏⵏ ⵓⵔ ⵏⴽⴽⵉ

16



ⴰⵙⵏⴼⵍⵓⵍ 03ⴰⵖⵎⵉⵙ

ⵜⵓⵍⵍⵉⵙⵜ

ⴰⴽⵯⴱⴰ

ⵎⵓⵃⵎⵎⴰⴷ ⴰⵅⵚⴰⵚⵉ
ⴰⵎⴰⵔⴰ ⴰⵄⵔⵔⵉⵎ

ⵜ ⴰⴱⵜⵜⵉ, ⴰⵙⴰⵔⴰⴳ ⵏ ⵜⴳⵎⵎⵉ ⵏⵏⵙ ⴰⴷ ⵖ ⴷ ⵏⴽⵔⵖ,

ⵉⵎⵎⵓⵣⵣⴰ, ⵎⵇⵇⴰⵔ ⴳⵉⵙ ⵓⵣⵣⵍⵏ ⵉⵙⴰⵏ, ⴳⵉⵖ

ⴰⵣⵣⴰⵏ ⴰⴽⵓⴷ ⴰⵏⵏ, ⵎⵥⵥⵉⵖ, ⵉⵙⴷⵉⴷⵖ ⴰⵎ

ⵜⴰⵎⵉⵡⵉⵏ ⵏ ⵉⴹⵓⴹⴰⵏ, ⵜⴰⵢⵍⴳⵉⵡⵉⵏ ⵏ ⵜⴳⵔⵙⵜ, ⵉⵖ ⴳⵉⴳⵉ

ⵉⴼⵔⴷ ⵓⴽⵔⵔⴰⵎ, ⵉⵏⴽⵔ ⵢⴰⵡⵏ ⵉ ⵉⵅⵙⴰⵏ, ⴰⴽⵯⴱⴰ ⵏⵏⵙ

ⴰⵖ ⴰⵔ ⵏⵏ ⵏⵜⵜⵍⵖ, ⵏⵜⵜⴰⵏ ⵀⵍⵍⵉ ⴰⴷ ⵉⵢⵉ ⵙⵓⵍ ⵉⵙⵙⵔⵖⴰⵏ.

ⵉⵖ ⵏⵏ ⵜⵡⴰⵍⴰ ⵜⴰⴽⴰⵜ, ⴰⵔ ⵜⵙⵙⵍⴰⵢ ⴳ ⵜⴼⵍⵍⵓⵏⵜ

ⵜⵉⵔⵓⴼⵉⵏ ⵏ ⵓⵙⵏⴳⴰⵔ, ⴰⵔ ⵜⵥⵥⴰⴹ ⵙ ⵢⵉⵎⵉ ⵏⵏⵙ ⴰⵎⴰⵔⴳ,

ⵏⴽⴽⵉ ⴰⵔ ⵔⵇⵇⴰⵖ, ⴰⵔ ⴰⴽⴽⴰⵖ ⵉ ⴷⴷⵓ ⵜⵏⵣⴰⵔ.

ⵜⵏⵏⴰ ⵉⵢⵉ:

— ⵉⵖ ⴰⴽ ⴹⵕⵏⵜ ⴳ ⵡⴰⴽⴰⵍ, ⴰⴷ ⵜⵏⵜ ⵓⵔ ⵜⴳⵔⵓⵜ, ⴰⴷ

ⵓⵔ ⵜⴳⵜ ⵣⵓⵏ ⴷ ⵜⵉⵎⵉⵍⵍⴰ, ⴰⵔ ⴽⴰ ⵜⴳⵔⵔⵓ ⴳ

ⵉⵏⵏⵔⵓⵔⴰ, ⵓⵔ ⴰⵔ ⵜⵜ ⵜⴻⵜⵜⴰⵎⵥ ⵜⴳⵎⵎⵉ, ⵓⵍⴰ ⴰⵙⴷⴷⵉ.

ⵎⵇⵇⴰⵔ ⵓⴽⴰⵏ ⵜⵙⴰⵡⴰⵍ, ⴳⵉⵖ ⵏⵏ ⴰⴼⵓⵙ ⴳⵔⵓⵖ ⴷ

ⵙⵏⴰⵜ ⵜⴰⵇⵇⴰⵢⵉⵏ ⴳ ⵡⴰⴽⴰⵍ, ⴽⵔⵉⵖ ⴼⵍⵍⴰⵙⵏⵜ ⵜⵓⵎⵎⴰⵥⵜ,

ⵏⵜⵍⵖ ⵜⵏⵜ, ⵎⴽ ⵍⵍⵉ ⵏⵜⵜⵍⵏⵜ ⵜⴳⴹⴰⴹ ⵉ ⵡⴰⴹⵓ.

ⵎⵇⵇⵓⵔⵖ ⴷ, ⵣⵓⴳⵖ ⵅⴼ ⵜⵎⴰⵣⵉⵔⵜ, ⵏⴳⴰⵔⴰⵖ ⴷ

ⵜⵔⵖⵉ, ⴷ ⵓⴽⵯⴱⴰ ⵏ ⵜⴰⴱⵜⵜⵉ, ⵜⵉⵣⵉ ⵏⵏⴰ ⵕⵥⵎⵖ ⴰⴼⵓⵙ

ⵉⵏⵓ ⴷⴰ ⵜⵏⵜ ⵉⵏⵏ ⴳⵉⵙ ⵜⵜⴰⴼⴰⵖ, ⵙⵏⴰⵜ ⵜⴰⵇⵇⴰⵢⵉⵏ ⵍⵍⵉ

ⴳⵔⵉⵖ ⴳ ⵡⴰⴽⴰⵍ, ⴳⵔⵓⵖ ⴷⵉⵙⵏⵜ ⵜⴰⴳⴰⵜ.

17

ⵜⵓⵍⵍⵉⵙⵜ

ⵉⵡⵉⵣ

ⵙⵓⵍⴰⵢⵎⴰⵏ ⵜⵉⵏⵣⵉⴼⵜ
ⴰⵎⴰⵔⴰ ⴰⵄⵔⵔⵉⵎ

ⵜ ⵓⴽⵉ ⴷ ⵜⵙⵔⴰⴳⵜ ⵜⵉⵙ ⴽⵕⴰⴹⵜ ⵏ ⵢⵉⴹ, ⵜⴰⵎⵙⵔⴰⴳⵜ

ⴰⵏⵏ ⵏ ⵓⵖⵔⴰⴱ ⴰⴷ ⵉⵢⵉ ⴷ ⵉⵙⴷⵓⵢⵏ ⴳ ⵓⵙⵡⵉⵏⴳⵎ,

ⵜⴰⵎⵙⵔⴰⴳⵜ ⴰⴷ ⵉⵜⵜⵢⴰⴳⴰⵍⵏ ⴳ ⵓⵃⴰⵏⵓ ⵉⵏⵓ, ⴰⵃⴰⵏⵓ

ⴰⴷ ⵏⵏⴰ ⵢⵓⵙⵉⵏ ⴰⵍⵍⵉ ⵎⵓ ⵓⵔ ⵉⵥⴹⴰⵕ, ⴳ ⵉⵙⵡⵉⵏⴳⵉⵎⵏ ⴷ

ⵓⵏⵓⴼⵍ ⵏⵏⵖ, ⵜⵉⵣⵉ ⵏⵏⴰ ⵏⵕⵎⵉ ⴳ ⵓⴳⵡ ⵣⴷⵉ ⴷ ⵉⵙⵏⵜⴰⵍ

ⵉⵜⵜⵙⵓⵜⵓⵍⵏ ⴳ ⵡⴰⵎⵓⵏ, ⴰⵔ ⴷ ⴳⵉⵙ ⵏⵜⵜⵎⵓⵏⴰ ⵉⵍⵎⵎⴰ ⴰⵔ

ⵏⵙⴼⵔⵓⵔⵓⵢ ⵉⵡⴰⵍⵉⵡⵏ ⴰⵍⵍⵉⵖ ⴰⵙ ⵙⵙⴰⵖⵏ ⵎⵔⵛⵉⵛ

ⵉⵜⵜⴰⵙⵓⵙⵏ, ⵉⵍⵍⴰ ⴳⵉⵖ ⵎⴰⴷ ⴰⵙ ⵉⵙⵙⴰⵖⵏ ⴰⵅⵔⵜⴰⴼⴼⵓ,

ⵏⵖⴷ ⵜⴰⴳⵏⴰⵔⵜ ⵜⴰⴳⵡ ⵔⵔⴰⵎⵜ, ⴰⴷⵖⴰⵔ ⴰⴷ ⴳ ⵜⴼⵙⵙⵓⵙ

ⵜⵉⴼⴰⵡⵜ ⵉⵍⵍⴰ ⵎⴰ ⵖ ⵜⴳⴰ ⵜⴰⵛⵓⵎⵄⵜ ⵉⵍⵍⴰ ⵎⴰ ⵖ ⵜⴳⴰ

ⵜⵉⴼⵜⵉⵍⵜ ⵣⵓⵏ ⴷ ⵏⵉⵜ ⴰⵙⵙ ⴰⴷ.

ⵜⵉⴼⵜⵉⵍⵜ ⴰⴷ ⴷⵉⵖ ⵉⴷⵔⴰⵏ ⵉⴳⵉⵡⵔ ⵜⴰⵡⵙ ⴰⵖ ⵙ

ⵜⵉⴼⴰⵡⵜ, ⵉⵙ ⴰⴽⴽⵯ  ⵜⵙⵙⵏⵜⴰ ⴰⵔ ⴷ ⵜⵏⵙⵙⴰ ⵎⴰⵛ ⵙ

ⵖⵉⴽ ⴰⵏⵏ ⵜⵥⵉⴹⵕ ⵙⵓⵍ ⴷⵉⵖ ⵎⵇⵇⴰⵔ ⵜⴻⵜⵜⵔⴳⵉⴳⵉⵢ

ⵙⴼⴰⵡⵖ ⵙⵓⵍ ⵙⵉⵙ ⵜⵉⴼⵔⴰⵙ ⴷ ⵡⴰⵎⴰⵏ ⵏ ⵡⴰⵍⵏ ⵏ

ⵉⴷⴷⵔ ⴷ ⵡⴰⵏⵉⵔ ⵏⵉⵖ ⴷ ⴰⵡⵜⵉⵍ ⵍⵍⵉ ⵉⵙⵙⴰⵖ ⵉ ⵢⵉⵅⴼ

ⵏⵏⵙ, ⵣⵍⵎⵖ ⵏⵏ ⴰⵏⵉⵔ ⵉⵟⵟⴰⵚ ⵉⵕⵥⵎ ⵉ ⵓⵍⴰⴷⴷⴰ ⴰⴽⵯⵉⵏⵜ

ⴷ ⵡⴰⵍⵍⵏ ⵏⵏⵙ, ⵖⵉⵏⵏ ⴰⵖ ⵜⵎⵓⴷⴷⴰ ⵜⵎⴽⵜⵉⵜ ⵉⵏⵓ ⵙ ⵡⴰⵙⵙ

ⴰⵏⵏ ⵍⵍⵉ ⵊⵊⵓ ⵓⵔ ⵜⵜⵓⵖ, ⴰⵙⵙ ⵍⵍⵉⵖ ⴷ ⵙⵉⵖ ⵉⴽⵛⵎ

ⵡⴰⵏⵉⵔ ⵙ ⵓⵃⴰⵏⵓ ⴳ ⵢⴰⵏ ⵡⴰⴷⴷⴰⴷ ⵓⵔ ⵉⴳⴰⵏ ⵡⵉⵏⵏⵙ ⴷ

ⵡⵓⴷⵎ ⵉⵡⵔⵔⵖⵏ, ⵉⵏⵉⵖ ⴰⵙ ⵙ ⵛⴰⵍⴰ:

— ⵎⴰⴷ ⵉⵍⵍⴰⵏ ⴰ ⴰⵏⵉⵔ?

ⵉⵎⴰⵟⵍ ⵏⵏ ⴳⵉⵙ ⵡⴰⵡⴰⵍ ⵎⴰⵛ ⵉⵙⴰⵡⵍ ⵢⵉⵏⵉ ⴷ:

— ⵉⵎⴷⴷⵓⴽⴽⴰⵍ! ⵀⴰ ⵏⵏ ⴰⵙⵙ ⴰⴷ ⵔⴰⴷ ⴷⵉⵡⵏ

ⵉⵙⴽⴽⵓⵙ ⵢⴰⵏ ⵡⴰⵡⵔⵉⴽ ⴰⵎⵏⴳⴰⵍ ⵡⴰⵍⵍⵉ ⵅⴼ ⴱⴷⴷⴰ

ⵜⵙⴰⵡⴰⵍⵎ, ⴰⴷ ⴷⵉⵡⵏ ⵉⴷⵔⵓ ⴰⵡⴰⵍ ⴷ ⵢⵉⵡⵉⵣ.

ⵜⵉⵣⵉ ⴰⵏⵏ ⵏⵇⵣⵣ ⴰⴽⴽⵯ  ⴳ ⵡⴰⵏⵉⵔ ⴰⵍⵍⵏ ⵏⵏⵙ ⴳⴹⵏⵜ ⴳ

ⵡⴰⵎⴰⵏ ⴰⵔ ⵜⵜⵙⴰⵢⵙⴰⵏⵜ ⵓⵔ ⵏⵙⵙⵏ ⵉⵙ ⵉⵎⵎⵔ ⵏⵖⴷ ⵉⵙ

ⵉⵏⵏⵓⴽⵎⴰ, ⵉⴱⴱⵉ ⵛⴰⵍⴰ ⵙ ⵜⵙⴷⵍⵉⵙⵜ ⵉⵍⵍⴰⵏ ⴳ ⵓⵃⴰⵏⵓ

ⴰⵔ ⴳⵉⵙ ⵉⵙⴳⵔⵉⵡⵉⵍ ⵉⴷⵍⵉⵙⵏ ⴰⵔ ⴳⵉⵙⵏ ⵉⵙⵉⴳⴳⵉⵍ,

ⵢⴰⵜ ⵜⵉⵣⵉ ⵉⵍⴷⵉ ⴷ ⵢⴰⵏ ⵡⵓⵏⴳⴰⵍ ⵉⴳ ⵜ ⵏⴳⵔ ⵉⴼⴰⵙⵙⵏ

ⵏⵏⵙ ⵢⴰⵍⵍ ⵜ ⴰⵔ ⴰⵖ ⵜ ⵉⵎⵎⴰⵍⴰ ⴰⵡⵉⵏ ⴷ ⵡⴰⵍⵍⵏ ⵏⵏⵙ

ⴰⵎⴰⵏ, ⵉⵙⵔⵙ ⴰⴹⴰⴹ ⵅⴼ ⵓⵣⵡⵍ ⵜⴰⵎⵥ ⵜⵔⴳⴰⴳⴰⵢⵜ

ⴰⴼⵓⵙ ⵏⵏⵙ.

— ⵀⴰⵜⵉ ⴷ! ⵀⴰⵜⵉ ⴷ! ⵓⴼⵉⵖ ⵜ; ⵉⵙ ⵜ ⵜⵥⵕⴰⵎ!

ⵉⵎⵍⴰ ⴰⵖ ⴷ ⵓⵏⴳⴰⵍ ⵏ ⴽⴰⴼⴽⴰ «ⴰⵏⴼⵍ» ⵎⴰⵛ ⵓⵔ ⵏⵏ

ⵏⵓⴽⵣ ⵢⴰⵜ, ⵉⵙⵎⵓⵏ ⵏⵉⵜ ⵉⴷⴷⵔ ⵉⴳⵉⵡⵔ ⵢⵉⵏⵉ ⴰⵙ:

— ⴰⵡⵉ ⵛⵛⵓⵕ ⴰ ⴰⵏⵉⵔ ⵢⴰⵜ ⵙ ⵢⴰⵜ ⵓⵔ ⴷ ⵢⴰⵜ ⵅⴼ

ⵢⴰⵜ, ⴳ ⵉ ⵡⴰⵡⴰⵍ ⵏⵏⴽ ⵉⵅⴼ!

ⵉⵣⴷⵉ ⵏⵏ ⵏⵉⵜ ⵉⵍⵎⵎⴰ ⵡⴰⵏⵉⵔ ⵓⵏⴳⴰⵍ ⴰⵏⵏ ⴷ ⵉⴷⵎⴰⵔⵏ

ⵏⵏⵙ, ⵢⴰⴷⵔ ⵉ ⵢⵉⵅⴼ ⵏⵏⵙ ⵢⵉⵙⵍⵉⵡ ⵡⵓⴷⵎ ⵏⵏⵙ, ⵢⴰⵙⵉ

ⵏⵏ ⵙⵉⵏ ⵉⵥⵎⵎⵓⵥⵥⴰⵍ, ⵉⵥⵥⵍ ⵅⴼ ⵜⵉⵙⵉ ⵍⵍⵉ ⵉⵎⵢⴰⵔ

ⴰⴷ ⴳⵉⵙ ⵉⴳⴳⴰⵏ ⵜⵉⵣⵉ ⵏⵏⴰ ⵏⵎⵓⵏ.

ⵏⴽⴽⵉ ⵍⵎⵥⵖ ⵜⴰⴳⵍⴰⵢⵢⵜ ⵜⵉⵣⵉ ⴰⵏⵏ, ⴳⴳⴰⵎⵎⵉⵖ ⴰⴷ ⴷ

ⴰⵍⵍⵖ ⴰⵡⴰⵍ, ⵓⵔ ⵎⵢⴰⵔⵖ ⴰⵏⴰⵡ ⴰⴷ ⵏ ⵜⴰⴹⵚⴰ ⴳ ⵡⴰⵏⵉⵔ,

ⵉⵙⴰⵡⵍ ⴷ ⴷⴰⵖ ⵉⴷⴷⵔ.

— ⵎⴰⵛ ⵎⴰⵏ ⴰⵡⵔⵉⴽ ⵔⴰⴷ ⴷⵉⵖ ⵉⵙⴽⴽⵓⵙ ⴰ ⴰⵏⵉⵔ?

ⵓⵔ ⵏⵔⵎⵙ ⴰⵎⵢⴰ.

ⵢⵓⵙⵉ ⴷ ⵡⴰⵏⵉⵔ ⵓⵏⴳⴰⵍ ⵏ ⴽⴰⴼⴽⴰ ⵉⵙⵏⴳⵉⴱⵉⵍⵜ ⴷ

ⵡⵓⴷⵎ ⵏⵏⵙ ⵉⵙⴰⵡⵍ:

— ⴳⵔⵉⴳⵓⵔ ⵙⴰⵎⵙⴰ, ⵢⴰⵀ ⴳⵔⵉⴳⵓⵔ, ⵉⴼⴼⵓⵖ ⴷ ⴳ

ⵡⵓⵏⴳⴰⵍ ⴰⴷ ⵉⴽⵛⵎ ⵉⵢⵉ.

ⵍⵍⵉⵖ ⴰⵙ ⵏⵙⵙⴼⵍⴷ ⵜⵙⴷⵓⵇⵇⵔ ⴷ ⵙⵉⵖ ⵜⴰⴹⵚⴰ,

ⵎⴰⵛ ⵜⵉⴼⵔⴰⵙ ⴷ ⵡⴰⴷⴷⴰⴷ ⵍⵍⵉⵖ ⵉⵍⵍⴰ ⵡⴰⵏⵉⵔ ⵓⵔ ⴷ

ⵓⵙⴰⵏ ⴷ ⵜⴰⴹⵚⴰ, ⵇⵣⵣⵖ ⴳ ⵉⴷⴷⵔ ⵉⵇⵣⵣ ⴳⵉⴳⵉ ⵏⵔⴰⵔ

ⵜⵏⵜ ⵉⵍⵎⵎⴰ ⵙ ⵡⴰⵏⵉⵔ ⵏⴰⴳⵡ ⵍ ⵜⵏⵜ ⴳⵉⵙ ⴰⵔ ⵏⵜⵜⵇⵍ ⴰⴷ

ⵉⵙⵎⴷ ⴰⵡⴰⵍ ⵏⵏⵙ, ⵉⴹⴼⵕ ⵢⵉⵏⵉ ⴷ:

— ⵉⵙ ⴽⴰ ⴳⵔⵉⴳⵓⵔ ⵉⴳⴰ ⵉⴱⵉⵏⴹⵕⵉ ⵉⴹⵏⵉⵏ, ⵏⴽⴽⵉ

ⴳⵉⵖ ⴰⵡⵜⵉⵍ, ⴰⵎⵣⴰⵔⴰⵢ ⵍⵍⵉ ⵉⵍⵍⴰⵏ ⵉⴳⴰ ⵜ ⴳⵔⵉⴳⵓⵔ

ⵢⵓⴼⴰ ⴷ ⵉⵅⴼ ⵏⵏⵙ ⵉⵏⴼⵍ, ⵏⴽⴽⵉ ⵓⴼⴰⵏ ⵉⵢⵉ ⵏⵏ ⵏⴼⵍⵖ

ⵙⵓⵍ ⵙ ⵡⴰⵡⵜⵉⵍ ⴷ ⵉⵙⵙⵓⴽⵉⵏ ⴰⵍⵍⵏ.

— ⵙ ⵎⴰⵏⵉⴽ ⴰ ⴰⵏⵉⵔ ⵓⵜ ⴰⵡⴰⵍ ⵖ ⵓⴼⵍⵍⴰ (ⵢⵉⵏⵉ ⴰⵙ

ⵉⴷⴷⵔ).

ⴰⴷ ⴰⵡⵏ ⵜⵜ ⴰⵍⵙⵖ ⵣⵓⴷ ⵓⵎⵎⵉⵢ, ⵜⵥⵕⴰⵎ ⵊⵊⵓ ⵢⴰⵏ

ⵉⵜⵜⴰⵡⵉ ⵢⵉⴹⵚ ⵙ ⵡⴰⵍⵍⵏ ⴷ ⵉⵏⴹⵕⵏ, ⴳⵏⵖ ⵓⴽⴰⵏ ⵜⴰⵢⵍⴳⵉ

ⴰⴷ ⴰⴼⵖ ⴷ ⵉⵎⵎⵉ ⴰⵔ ⵉⵢⵉ ⵜⵙⵉⴽⵙⵉⵍ ⴰⵔ ⵜⴷⵃⴰⵢ ⵙ

ⵜⵔⴳⴰⴳⴰⵢⵜ ⴷ ⵡⴰⵍⵍⵏ ⵉⵏⴳⵉⵏ ⵙ ⵡⴰⵎⴰⵏ, ⴰⵔ ⵜⴼⴼⵉ

ⵜⵉⵖⵓⵢⵢⴰⵜⵉⵏ ⵙ «ⵡⴰⴽⴽ ⵡⴰⴽⴽ ⵉⵎⵎⵓⵜ ⵙⵓⵍ ⵓⴳⴹⵉⴹ ⵏ

ⵜⴰⵙⴰ ⵉⵏⵓ, ⵎⴰⵏ ⵜⵉⵏⵓ, ⵎⴰⵏⵉ ⵎⵉ ⴳⵉⵖ».

ⵍⵍⵉⵖ ⴷ ⴷⵓⵢⵖ ⴳ ⵢⵉⴹⵚ ⵎⴰⵜⵜⵉⵖ ⴷ ⴰⵔ

ⵜⵜⵔⴳⵉⴳⵉⵢⵖ, ⵖⴰⵍⵖ ⵉⵙ ⵎⵎⵓⵜⵖ ⵙ ⵜⵉⴷⵜ, ⵃⵔⴰ ⵓⵔ

ⵓⵎⵥⵖ ⴳ ⵢⵉⵅⴼ ⵉⵏⵓ, ⵙⴼⵉⵙⵙⵖ ⵉⵏⵏⴰ ⵙ ⴽⵔⴰ ⵏ ⴱⵣⵣⴻⵣ

ⴷ ⵛⴰⵍⴰ ⵕⵓⵛⵖ ⴰⵙ ⵉⵎⵉⴽⴽ ⵏ ⵡⴰⵎⴰⵏ ⵉⴳⴳⵉ ⵏ ⵡⵓⴷⵎ,

ⵃⵔⴰ ⵀⵍⵍⵉ ⴷ ⵓⵔ ⵜⵙⵎⵓⵏ ⵉⵅⴼ ⵏⵏⵙ ⵉⵏⵉⵖ ⴰⵙ:

— ⵎⴰⴷ ⴽⵎ ⵢⴰⵖⵏ ⴰ ⵉⵎⵎⵉ ⵀⴰ ⵏⵏ ⵉⵙ ⴽⴰ ⵟⵟⴰⵚⵖ!

— ⵓⵀⵓⵢ ⴰ ⵢⵉⵡⵉ ⵓⵔ ⵟⵟⴰⵚⵜ ⵡⴰⵀ ⵜⵕⵥⵎⵜ ⵏⵉⵜ ⴰⵍⵍⵏ

ⵏⵏⴽ, ⵏⴽⴽⵉ ⵙⵙⵏⵖ ⵡⴰⵏⵏⴰ ⵉⵎⵎⵓⵜⵏ ⴽⴰ ⴰⴷ ⵉⵜⵜⵎⵓⵕⵥⵓⵎⵏ

ⴰⵍⵍⵏ!

ⵜⵙⴰⵡⵍ ⴷ ⵜⴰⴱⵜⵜⵉ ⴰⵡⴷ ⵏⵜⵜⴰⵜ:

— ⵜⵥⵎⵓⵥⵥⵍⵜ ⵙⵓⵍ ⵉ ⴽⵔⴰ ⴰ ⵢⵉⵡⵉ ⵙⵙⵏⵖ ⵉⵙ ⵓⵔ

ⴰⴷ ⴽ ⴰⵊⵊⵉⵏ, ⵓⵔ ⵔⵉⵏ ⵍⵍⵉⵖ ⴰⵔ ⵜⵙⵡⵓⵔⵉⵜ ⵢⵉⴹ ⴷ

ⵓⵣⴰⵍ, ⵎⴰⵛ ⵢⴰⵏ ⵍⵃⵔⵣ ⵏ ⵙⴷⵉ ⵃⵎⴰⴷ ⵔⴰⴷ ⴰⴽ

ⵉⵕⵥⵎ ⵖⵉⵍⵍⵉ ⴳ ⵜⴻⵜⵜⵢⴰⵙⴰⵙⵜ.

— ⵓⵀⵓⵢ ⴰ ⵢⵉⵡⵉ, ⵓⵀⵓⵢ ⴰⴷ ⵓⵔ ⵜⵇⵇⴰⵏⵜ ⴷ ⵜⴰⴱⵜⵜⵉ

ⵏⵏⴽ, ⴷⴷⵓ ⴱⴱⵉ ⵛⴰⵍⴰ ⵖⵉⵍ ⴰⴷ ⴷⴰⵔ ⵓⵟⴱⵉⴱ ⵥⵕ ⵜ

ⵎⴰ ⵔⴰⴷ ⴰⴽ ⵢⵉⵏⵉ.

— ⵡⴰⵀⵍⵉ ⵡⴰⵀⵍⵉ ⵓⴽⴰⵏ ⴰ ⵉⵎⵎⵉ, ⵎⴰⵅⵅ ⵔⴰⴷ

ⴳⵉⴳⵉ ⵉⴼⵍⵙ ⵉⵖ ⴰⵙ ⵏⵏⵉⵖ ⴰⵔ ⴳⴳⴰⵏⵖ ⵙ

ⵓⵙⵇⵇⵓⵔⵔⵉ ⵏ ⵡⴰⵍⵏ? ⵓⵔ ⵊⵊⵓ ⴷ ⵏⴽⴽⵉ ⴰⴷ

ⵉⵙⵙⴼⵍⴷⵏ ⵉⵙ ⵜⵍⵍⴰ ⴽⵔⴰ ⵏ ⵜⴰⵎⴹⵓⵏⵜ ⵉⵜⵜⴰⴷⵊⴰⵏ

ⴰⴼⴳⴰⵏ ⴰⴷ ⵉⴳⵏ ⵙ ⵓⵙⵇⵇⵓⵔⵔⵉ ⵏ ⵡⴰⵍⵏ! ⵢⴰⵏ ⴰⴷ

ⵉⴳⴳⴰⵏⵏ ⵙ ⵎⴽ ⴰⵏ ⵉⴳⴰ ⵜ ⵡⴰⵡⵜⵉⵍ.

ⴼⴼⵓⵖⴰⵖ ⴷ ⵉⵍⵎⵎⴰ ⵙ ⵛⴰⵍⴰ ⴰⵣⵣⵍⵖ ⵙ ⴷⴰⵔ

ⵓⵏⵎⵀⴰⵍ ⵉⵏⵓ ⴳ ⵜⵡⵓⵔⵉ, ⵜⴰⵡⵓⵔⵉ ⵍⵍⵉⵖ ⵙⵎⵓⵏⵖ ⴰⵏⴹⴰⴼ ⵏ

ⴹⵉⵢⵢⵉⴹ, ⴰⵣⴰⵍ ⴰⵔ ⵜⴻⵜⵜⴳⴰⵖ ⵛⵛⴰⵡⵛ, ⵔⴱⵉⵖ ⴰⵍⵍⵉ

ⵉⵔⴱⴰ ⵓⵕⴰⵎ ⵖ ⵓⵎⵎⵓⴷⴷⵓ, ⵜⴰⵍⵍⵉ ⵉⴳⴰⵏ ⵜⴰⵏⴰⵜⴰⵎⵜ

ⵍⵍⵉⵖ ⵏⵏ ⵓⴼⵉⵖ ⴰⵏⵎⵀⴰⵍ ⵖⵍⵉⵏ ⴰⵙ ⵉⴷⴰⵎⵎⵏ ⵉⵏⵉⵖ ⴰⵙ

ⵔⵉⵖ ⴰⴷ ⵙⵓⵏⴼⵓⵖ ⴰⵙⵙ ⴰⴷ ⵓⴹⵏⵖ ⵢⴰⵏ ⵉⵎⵉⴽⴽ, ⵉⵔⵓⵔ

ⵉⵢⵉ ⴷ:

— ⵜⵓⴼⵉⵜ ⵉⵢⵉ ⴷ ⴰⵔ ⵓⴽⴰⵏ ⵙⵉⴽ ⵙⵉⴳⴳⵉⵍⵖ, ⵔⵉⵖ

ⴰⴷ ⴰⴽ ⵏⵏⵉⵖ ⵙⵙⵓⵔⴼ ⴰⵖ, ⵜⵙⵎⴷ ⴰⴽ ⵖⵉⴷ ⵜⵡⵓⵔⵉ.

ⴳⴰⵔ ⴰⵏⵖⵎⵉⵙ ⴰⵢⴰⴷ, ⵎⴰⵜⵜⴰ ⴰⵙⵙ ⴰⴷ ⵉⵔⵡⴰⵙ ⵉⵙ

ⴷ ⵎⵎⵓⵜⵜⵉⵖ ⵅⴼ ⵜⵙⴳⴰ ⵜⴰⵥⵍⵎⴰⴹⵜ, ⵏⵉⵖ ⴷ ⴰⴽⴽⵯ  ⵉⵙ

ⵓⵔⵜⴰ ⴷ ⵎⵎⵓⵜⵜⵉⵖ! ⵎⴰⵛ ⵎⴰⵅⵅ ⵍⵍⵉⵖ ⴳⵉⴳⵉ ⵉⵥⵥⴰ

ⵎⵇⵇⴰⵔ ⴰⵙ ⵓⵙⵉⵖ ⵜⴰⵡⵓⵔⵉ ⵏ ⵓⵣⴰⵍ ⵓⵍⴰ ⵜⵉⵏ ⵢⵉⴹ.

ⵓⵔ ⵙⵓⵍ ⴷⵉⵙ ⵙⵙⴳⵓⵜⵖ ⴰⵡⴰⵍ, ⴰⵎⵥⵖ ⴰⵖⴰⵔⴰⵙ

ⴷⴰⵔ ⵓⵎⵙⴳⵏⴰⴼ ⵉⵙⴳⴰⵡⵔ ⵉⵢⵉ ⴳ ⵓⵎⵏⵉⴷ ⵏⵏⵙ ⵢⵉⵏⵉ

ⵉⵢⵉ:

— ⵙⴰⵡⵍ ⵎⴰⴷ ⴽ ⵢⴰⵖⵏ?

ⵏⴳⵉⵏ ⴷ ⴳⵉⴳⵉ ⵉⵍⵎⵎⴰ ⵉⵡⴰⵍⵉⵡⵏ ⴰⵔ ⵙⴰⵡⴰⵍⵖ, ⴰⵔ

ⵜⵜⵉⵏⵉⵖ ⴰⵍⵍⵉ ⵔⵉⵖ ⵓⵍⴰ ⴰⵍⵍⵉ ⵓⵔ ⵔⵉⵖ ⴳⵉⵖ ⵣⵓⵏ ⴷ

ⵜⴽⴽⵉⵙⵜ ⵉⵥⵕⴰⵏ ⴳ ⵓⴹⵕⵕⴰⵚ, ⵎⴰⴷ ⵢⴰⴷ ⵙⵎⴷⵖ

ⵉⵙⵇⵙⴰ ⵉⵢⵉ ⵙⵓⵍ ⵢⴰⴽ ⵓⵔ ⵜⴻⵜⵜⵓⵜ ⴽⵔⴰ ⵓⵔ ⵜ ⵜⵏⵏⵉⵜ,

ⵙⵎⵓⵙⵙⵖ ⴰⵙ ⴰⴳⴰⵢⵢⵓ.

ⵢⵉⵏⵉ ⵉⵢⵉ:

— ⵜⵓⵙⵉⵜ ⴰ ⴰⵏⵉⵔ ⴰⵢⵍⵍⵉ ⵎⵓ ⵓⵔ ⵜⵥⴹⴰⵕⵜ, ⵜⵉⵔⵉⵜ ⴳ

ⵢⵉⵅⴼ ⵏⵏⴽ ⴰⵍⵍⵉ ⴳⵉⵙ ⵓⵔ ⵉⵍⵍⴰⵏ, ⵜⴰⵎⴰⵙⴰⵢⵜ ⵏ

ⵜⵡⵓⵔⵉ ⴷ ⵜⵎⵎⴰⵔⴰ ⵍⵍⵉⴳ ⵜⵍⵍⵉⵜ ⴰⴷ ⴰⴽ ⵉⵙⵔⴳⵏ

ⴰⵙⵇⵇⵓⵔⵉ ⵏ ⵡⴰⵍⵏ ⵖ ⵢⵉⴹⵚ ⴰⵛⴽⵓ ⴰⵔ ⵏⵏ ⵜⴻⵜⵜⵉⵍⵉⵜ

ⴷ ⵢⵉⴹⵚ ⴰⴷ ⴽ ⵉⵏⵏ ⵓⵔ ⵢⴰⴽⵯⵔ ⵉⵖ ⵜⴹⵓⴼⵜ. ⴰⵙⴰⴼⴰⵔ

ⵏⵏⴽ ⵉⵍⵍⴰ ⴳ ⵏⴳⵔ ⵉⴼⴰⵙⵙⵏ ⵏⵏⴽ ⴼⵍ ⴳⴰⵔ ⵜⴰⵡⵓⵔⵉ.

ⴼⵍⵖ ⵜ ⵉⵏⵏ, ⴷⵔⵖ ⴷ ⵉ ⵉⵙⴽⵯⴼⴰⵍ, ⴰⵔ ⵙⵡⵉⵏⴳⵉⵎⵖ

ⵖ ⵎⴰ ⵔⴰⴷ ⵉⵢⵉ ⴷ ⴰⴷⵍⵍⵉ ⵜⴼⵍ ⴳⴰⵔ ⵜⴰⵡⵓⵔⵉ ⴰⵏⵏ

ⵙⵍⴰⵖ ⵜⵓⴳⵜⵜ ⵏ ⵜⵎⵓⴹⴰⵏ, ⵎⴰⵛⵛ ⵎⴰⵏ ⵜⵉⵏ ⵜⵡⵊⴰ ⵍⵍⵉ ⵔⴰⴷ

ⵉⵢⵉ ⴷⴰⵖ ⵉⵜⵜⴰⵏⵏⴰⵢ ⵙ ⴳⴰⵔ ⴰⵙⵎⵎⴰⵇⵇⵍ ⴷ ⵉⵡⴰⵍⵉⵡⵏ ⵏ

ⵎⵉⴷⴷⵏ ⵍⵍⵉ ⵔⴰⴷ ⴷⴰⵖ ⵉⵙⵏⵏⵓⴽⵎⵓ ⵉⵎⵎⵉ «ⵀⴰ ⵜ ⵉⵏⵏ

ⵉⴳⵉⵡⵔ, ⵉⵎⵢⴰⵔ ⵜⴰⵖⵎⵎⵉⵔⵜ, ⵚⵎⵎⵉⴹⵏ ⴰⵙ ⵉⵖⵕⴰⴹ»,

ⵉⵔⵡⴰⵙ ⵉⵙ ⴳⵉⴳⵉ ⴽⵔⴰ ⵏ ⵜⵣⴷⴰⵢⵜ.

ⴷⴰⵔ ⵓⵎⵙⴳⵏⴰⴼ ⵉⵍⵎⵎⴰ ⵙ ⵓⵅⵔⵜⴰⴼⴼⵓ ⵉⵍⵉⵖ ⴷ

ⴷⴰⵔⵓⵏ, ⵉⵡⵉⵖ ⴰⵡⵏ ⴷ ⴰⵏⵖⵎⵉⵙ ⴰⴷ ⵎⴰⵙ ⴳⵉⵖ ⴰⵡⵜⵉⵍ,

ⵖⵉⵏⵏⴰ ⴷ ⴽⴰ ⴽⴽⵉⵖ ⵉ ⵜⵓⴷⵔⵜ, ⴳⵉⵖ ⴱⴷⴷⴰ ⴰⵡⵜⵉⵍ ⴱⵓ

ⵙⵉⵏ ⵉⵎⵣⴳⴰⵏ.

ⵜⵉⵣⵉ ⴰⵏⵏ ⵏⴹⵕⵏ ⴷ ⵡⴰⵍⵍⵏ ⵏⵏⵖ ⴰⵡⴷ ⵏⴽⴽⵯ ⵏⵉ ⵍⵍⵉⵖ

ⵏⵙⵙⴼⵍⴷ ⵉ ⵜⴰⵍⵍⴰⵙⵜ ⵏ ⵡⴰⵏⵉⵔ ⵉⵏⵏⴰ ⴰⵙ ⵉⴷⴷⵔ:

— ⵓⵔ ⵜⴽⵚⵓⴹⵜ ⴰ ⴰⵏⵉⵔ, ⵀⴰ ⵏⵏ ⵉⵙ ⵜⴼⵓⴽⴽⵉⵜ ⵣⵉⴽⴽ

ⴳ ⴳⴰⵔ ⵜⵓⴷⵔⵜ ⵜⵍⵍⵉⵜ ⴱⴷⴷⴰ ⴳ ⵔⵔⵡⴰ, ⵢⴰⴳⵓⵔ ⴰⴽ

ⴷ ⴰⵍⵍⵉ ⴷ ⵉⵜⵜⴰⴳⵓⵔⵏ ⵉ ⴼⵍⴰⵢⵍⵍⵓⵙ, ⵉⵙ ⵏⵏ ⴷⴰⵔⴽ

ⵉⴽⴽⴰ ⵕⴱⴱⵉ ⵍⵍⵉⵖ ⴰⴽ ⵓⵔ ⵏⴼⵍⵏ ⵉⴼⴰⵙⵙⵏ ⴳⵉⵏ

ⵉⴹⴰⵕⵏ ⵉⵏⴼⵍ ⴰⴽ ⵡⴰⵡⴰⵍ ⵉⴳ ⵜⴰⵚⵀⴰⵕⵕⴰⵢⵜ ⴰⵛⴽⵓ

ⴰⵔ ⴷ ⵜⴳⵓⵔⵓⵏⵜ ⴳⵡ ⴱⴰⵏⵜ ⵏⵉⵜ.

ⵙⴳ ⴰⵙⵙ ⴰⵏⵏ ⴰⴷ ⴱⴷⴷⴰ ⵉⴳⴳⴰⵏ ⵡⴰⵏⵉⵔ ⵙ ⵡⴰⵍⵍⵏ

ⴷ ⵉⵏⴹⵕⵏ ⴰⵔ ⴰⵙ ⵏⴰⵇⵇⵔⴰ ⵙ ⵡⴰⵡⵜⵉⵍ.

ⴷⵓⵢⵖ ⴷ ⵙⴳ ⵓⴽⵜⵜⴰⵢ ⴰⴷ ⵙⵉⵖ ⵜⵏⵙⴰ ⵜⴼⵜⵉⵍⵜ ⵏ

ⵡⴰⵙⵙ ⴰⴷ, ⵜⵏⵙ ⴷⵉⵙ ⵜⴰⵍⵍⴰⵙⵜ ⵏ ⵡⴰⵏⵉⵔ.

ⵃⴰⵙⴰⵏ ⵉⴷ
ⴱⵍⵇⴰⵙⵎ
ⵜⵉⵙⴽⴽⴰⵜⵉⵏ ⵉⵃⴰⵃⴰⵏ

ⵎⵓⵃⵎⵎⴰⴷ ⴰⵅⵚⴰⵚⵉ

ⵉⴳⴰ ⵎⴰⵙⵙ ⵃⴰⵙⴰⵏ ⵉⴷ

ⴱⵍⵇⴰⵙⵎ ⵙⴳ ⵓⴷⵎⴰⵡⵏ ⵏⵏⵉ

ⵉⵙⴱⵉⴷⴷⵏ ⵜⴰⵎⴰⴳⵔⴰⵡⵜ

ⵜⴰⵎⴰⵢⵏⵓⵜ ⴳ ⵓⵙⴳⴳⴰⵙ ⵏ

1978

“

04 ⵓⴷⵎⴰⵡⵏ ⴰⵖⵎⵉⵙ

ⵉ ⵍⵓⵍ ⵃⴰⵙⴰⵏ ⵉⴷ ⴱⵍⵇⴰⵙⵎ ⴳ ⵓⵙⴳⴳⴰⵙ ⵏ 1950 ⴳ

ⵓⴷⵔⴰⵔ ⵏ ⵜⵙⴽⴽⴰⵜⵉⵏ ⵍⵍⵉ ⵉⵡⴰⵍⴰⵏ ⵉ ⵜⵇⴱⵉⵍⵜ ⵏ

ⵉⴷⴰⵡⵜⵖⵎⵎⴰ, ⵏⴳⵔ ⵜⴰⵚⵚⵓⵕⵜ ⴷ ⵓⴳⴰⴷⵉⵔ, ⴳ

ⵡⴰⵎⵎⴰⵙ ⵏ ⵉⵃⴰⵃⴰⵏ, ⵉⴳⴰ ⴱⴰⴱⴰⵙ ⴰⴳⴳⴰⴳ ⵏ ⵜⵎⵣⴳⵉⴷⴰ,

ⴰⵔ ⵉⵙⵙⵉⵜⵉⵎ ⴰⴷ ⴳⵉⵏ ⵜⴰⵔⵡⴰ ⵏⵏⵙ ⵉⵎⴰⵙⵙⴰⵏⵏ, ⵎⴰⵢⴰⴷ

ⴰⴷ ⵅⴼ ⵜⵏ ⵉⵙⵙⵍⵎⴷ ⵙ ⵓⴼⵓⵙ ⵏⵏⵙ.

ⵜⵉⵙⴽⴽⴰⵜⵉⵏ ⴰⴷ ⴳ ⴷ ⵉⵏⴽⵔ ⵎⴰⵙⵙ ⵃⴰⵙⴰⵏ ⴰⵍⵍⵉⴳ

ⵢⵉⵡⴹ ⵎⵔⴰⵡ ⵏ ⵉⵙⴳⴳⵡ ⴰⵙⵏ, ⵢⴰⵏⵏⵉ ⴳⵉⵙⵏ ⵜⴰⵎⵜⵜⴰⵏⵜ ⵏ

ⴳⵡ ⵎⴰⵙ ⴰⵎⵇⵔⴰⵏ ⵎⵓⵃⵎⵎⴰⴷ.

ⵉⴹⴼⵕ ⵜⵉⵖⵔⵉ ⵏⵏⵙ ⴳ ⵜⵎⴰⵏⴰⵔ, ⵉⵎⵎⴰⵜⵜⵉ ⵙ ⵓⵙⵉⵏⴰⴳ

ⴰⵏⵙⵍⴰⵎ ⵏ ⵜⵔⵓⴷⴰⵏⵜ, ⴰⴷⵖⴰⵔ ⴰⵏⵏ ⴰⴷ ⴳ ⵉⵙⵙⵏⵜⴰ ⴰⵔ

ⵉⵜⵜⵍⵎⴰⴷ ⵉⵎⵉⴽⴽ ⵏ ⵜⴼⵕⴰⵏⵚⵉⵚⵜ ⴷ ⵜⵏⴳⵍⵉⵣⵜ.

ⵢⵓⵔⴰ ⵢⴰⵜ ⵜⴽⵍⵉⵜ ⴳ ⵜⴼⵍⵡⵉⵜ ⴽⵔⴰ ⵏ ⵓⵎⵍⴰⵏ ⵅⴼ

ⵡⴰⴽⴰⵍ ⵉⵙ ⵉⴳⴰ ⵜⴰⵡⵊⵊⴰ ⵉⵙⵙⵓⵜⵍⵏ, ⵢⵓⵔⴰ ⵜⵏ ⵙ

ⵜⵎⴰⵣⵉⵖⵜ ⵙ ⵓⵙⴽⴽⵉⵍ ⴰⵍⴰⵜⵉⵏⵉ. ⵍⵍⵉⵖ ⵜⵏ ⵉⵖⵔⴰ

ⵓⵙⵍⵎⴰⴷ ⵏⵏⵙ, ⵉⵙⵙⵏⵜⴰ ⴰⵔ ⵉⵙⴰⵡⴰⵍ ⴷ ⵉⵏⵍⵎⴰⴷⵏ ⵅⴼ

ⵓⵎⵣⵔⵓⵢ ⵏ ⵉⵎⴰⵣⵉⵖⵏ, ⵉⴳ ⵡⴰⵡⴰⵍ ⵏ ⵓⵙⵍⵎⴰⴷ ⴰⵏⵏ ⵙⴳ

ⵜⵖⴰⵡⵙⵉⵡⵉⵏ ⵍⵍⵉ ⵉⵕⵥⵎⵏ ⴰⵍⵍⵏ ⵏ ⵎⴰⵙⵙ ⵃⴰⵙⴰⵏ ⵅⴼ

ⵜⵎⴰⴳⵉⵜ ⵜⴰⵎⴰⵣⵉⵖⵜ.

ⵢⵓⵎⵥ ⴰⴱⴰⴽⴰⵍⵓⵕⵢⴰ ⵏⵏⵙ ⴳ ⵎⵕⵕⴰⴽⵛ, ⵉⴽⵛⵎ ⵙ

ⵜⵖⵉⵡⴰⵏⵜ ⵏ ⵛⵛⴰⵔⵉⵄⴰ ⴳ ⴼⴰⵙ. ⵎⴰⵛⴰ ⴳ ⵜⵉⵍⴰⵍ

ⵜⵉⵎⵣⵡⵓⵔⴰ ⵢⵓⴽⵣ ⵏⵏ ⵉⵙ ⵉⵛⵃⴰ ⵓⵙⵎⵓⵜⵜⴳ ⵖⵉⵏⵏ, ⵉⵙⴰⵡⵍ

ⴷ ⵡⴰⵎⵓⵏ ⴰⵏⴰⵎⵓⵔ ⵏ ⵉⵎⵣⵔⴰⵡⵏ ⵏ ⵍⵎⵖⵔⵉⴱ, ⵉⵙⵎⵎⴰⵜⵜⵉ

ⵜⵉⵖⵔⵉ ⵏⵏⵙ ⵙ ⵜⵙⴷⴰⵡⵉⵜ ⵏ ⵉⵣⵔⴼⴰⵏ ⴳ ⵕⵕⴱⴰⵟ.

ⵉⴳⴰ ⵎⴰⵙⵙ ⵃⴰⵙⴰⵏ ⴰⵎⵖⵏⴰⵙ ⵜⵉⵣⵉ ⴰⵏⵏ ⴳ ⵜⵙⴷⴰⵡⵉⵜ,

ⵉⵍⵍⴰ ⴷ ⵉⵥⵍⵎⴰⴹⵏ, ⴰⵍⵍⵉ ⴰⵙ ⵉⵙⵔⴳⵏ ⴰⴷ ⵉⴽⵛⵎ ⵙ

ⵓⴱⵏⵉⵇ ⵉⴳⴰ ⵓⴽⴰⵏ ⵙⵓⵍ ⴰⵎⵣⵔⴰⵡ, ⴷⴰ ⵉⵜⵜⴰⵍⵙ ⵉⵙ ⵜⵜ

ⵉⵏⵏ ⵉⴽⴽⴰ ⴰⵔ ⵉⵙⵙⵍⵎⴰⴷ ⵜⴰⵎⴰⵣⵉⵖⵜ ⵉ ⵢⴰⵏ ⴳ

ⵉⵎⴷⴷⵓⴽⴽⴰⵍ ⵏⵏⵙ ⵍⵍⵉ ⴷⵉⵙ ⵉⵜⵜⵢⴰⵎⴰⵥⵏ, ⴰⴼⴰⴷ ⴰⴷ

ⵓⵔ ⵜⵜⴰⴽⵯⵣⵏ ⵉⵏⴹⴰⴼⵏ ⴰⵍⵍⵉ ⵜⵜⵉⵏⵉⵏ ⵏⵜⵜⴰ ⴷ

ⵜⵎⴷⴷⴰⴽⴽⵯⵍⵜ ⵏⵏⵙ ⵜⵉⵣⵉ ⵏⵏⴰ ⴷ ⵜⵣⵣⴰ ⴰⴷ ⵏⵏ ⵙⵉⵙ

ⵜⴰⴳⴳⵡ .

ⵜⵓⵛⴽⴰ ⵏⵏ ⴷⴰⵔⵙ ⵉⵏⵏⴰⵙ ⵢⴰⵜ ⵜⴽⵍⵉⵜ ⵙ ⵓⴱⵏⵉⵇ,

ⵜⵙⵙⵏⵜⴰ ⴰⵔ ⵙⵉⵙ ⵜⵙⴰⵡⴰⵍ ⵙ ⵜⵎⴰⵣⵉⵖⵜ, ⵉⴳ ⴼⵍⵍⴰⵙⵏ

ⵓⵏⴹⴰⴼ ⵜⴰⵖⵓⵢⵢⵉⵜ, ⵉⵏⵜⵓ ⴰⵙⵏ ⴰⴷ ⵙⴰⵡⴰⵍⵏ ⵙ ⵜⵄⵕⴰⴱⵜ,

ⵏⵜⵜⴰⵜ ⵓⵔ ⵜⵙⵙⵏ ⴽⵔⴰ ⵓⵔ ⵉⴳⵉⵏ ⵜⴰⵎⴰⵣⵉⵖⵜ, ⵎⴰⵢⴰⴷ

ⵉⵖⵣⴰ ⴳ ⵡⵓⵍ ⵏ ⵎⴰⵙⵙ ⵃⴰⵙⴰⵏ ⴱⴰⵀⵔⴰ, ⵙⴳ ⵜⵉⵣⵉ ⴰⵏⵏ

ⴰⴷ ⵉⵙⵙⵏⵜⴰ ⴰⵔ ⵉⵙⵡⵉⵏⴳⵉⵎ ⵎⴰⵏⵎⴽ ⵙ ⵔⴰⴷ

ⵉⵙⵙⵉⵎⵖⵓⵔ ⵙ ⵜⵓⵜⵍⴰⵢⵜ ⵏⵏⵙ, ⴷⴼⴼⵉⵔ ⵏ ⵡⵓⴼⵓⵖ ⵏⵏⵙ

ⵙⴳ ⵓⴱⵏⵉⵇ ⵉⵙⵎⴷ ⵜⵉⵖⵔⵉ ⵏⵏⵙ, ⵢⴰⵡⴹ ⵜⴰⵣⵣⵓⵍⵜ ⵏ

ⵜⵎⵙⵜⴰⵏⵜ.

ⵉⴳⴰ ⵎⴰⵙⵙ ⵃⴰⵙⴰⵏ ⵉⴷ ⴱⵍⵇⴰⵙⵎ ⵙⴳ ⵓⴷⵎⴰⵡⵏ ⵏⵏⵉ

ⵉⵙⴱⵉⴷⴷⵏ ⵜⴰⵎⴰⴳⵔⴰⵡⵜ ⵜⴰⵎⴰⵢⵏⵓⵜ ⴳ ⵓⵙⴳⴳⴰⵙ ⵏ 1978,

ⵜⴰⵎⴰⴳⵔⴰⵡⵜ ⵍⵍⵉ ⴷ ⵢⵓⵛⴽⴰⵏ ⴰⴷ ⵜⴰⵍⵍ ⵙ ⵡⴰⵜⵉⴳ ⵏ

ⵉⵎⴰⵣⵉⵖⵏ ⴷ ⵜⴷⵍⵙⴰ ⵏⵏⵙⵏ, ⴳ ⵢⴰⵏ ⵓⵣⵎⵣ ⵍⵍⵉⵖ ⴰⵔ

ⵉⵜⵜⴰⵡⴽ ⵓⵡⴰⵏⴽ ⴷ ⵉⵎⵓⵍⵍⵉⵜⵏ ⵙ ⵜⵙⴳⴰ ⵏ ⵜⵏⵙⵍⴰⵎⵜ ⴷ

ⵉⵙⵡⵉⵏⴳⵉⵎⵏ ⴷ ⵉⵏⴳⵉⵏ ⵙⴳ ⵉⵎⵉⵏⴳ.

ⵍⵍⵉⵖ ⵉⵕⵥⵎ ⴰⵙⵉⵔⴰ ⵏⵏⵙ ⵏ ⵜⵎⵙⵜⴰⵏⵜ ⵢⵓⴳⵍ ⴳ ⵉⵎⵉ

ⵏⵏⵙ ⵜⴰⵙⴽⴽⴰⵏⵜ ⵉⵜⵜⵢⴰⵔⴰⵏ ⵙ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⵙ

ⵓⵙⴽⴽⵉⵍ ⵏ ⵜⴼⵉⵏⵏⴰⵖ, ⵉⴼⴽ ⴳ ⵓⴳⵔⴰⵡ ⵏ ⵉⵎⵙⵜⴰⵏⵏ ⵢⴰⵏ

ⵓⵙⵙⵓⵜⵔ ⵅⴼ ⵉⵣⵔⴼⴰⵏ ⵉⵙⵏⵉⵍⵙⵏ ⴷ ⵉⴷⵍⵙⴰⵏⵏ ⵏ

ⵉⵎⴰⵣⵉⵖⵏ, ⴰⵍⵍⵉ ⴷ ⵉⴼⵍⵏ ⵢⴰⵏ ⵓⵔⵡⴰⵢ ⵉⵀⵔⵛⵏ ⴳ

ⵜⵡⵓⵔⵉⵡⵉⵏ ⵏ ⵓⴳⵔⴰⵡ.

ⵍⵍⵉⵖ ⴷ ⵙⵙⵓⵜⵍⵏ ⵉⴹⴰⴳⴳⵡ ⵏ ⵏ ⵉⵎⵉⵥⵏ ⵏⵏⴰ ⵉⴹⴼⵕⵏ

ⵓⴷⵎⴰⵡⵏ ⵏ ⵓⵎⵓⵙⵙⵓ ⴰⵎⴰⵣⵉⵖ ⴳ ⵓⵙⴳⴳⴰⵙ ⵏ 1982, ⵓⵎⵥⵏ

ⴷⴰⵖ ⵎⴰⵙⵙ ⵃⴰⵙⴰⵏ ⵉⴷ ⴱⵍⵇⴰⵙⵎ, ⴷⴰ ⵉⵜⵜⴰⵍⵙ ⵉⵙ ⵜ

ⵙⵇⵙⴰⵏ ⵅⴼ ⵜⵙⴽⴽⴰⵏⵜ ⵏ ⵜⴼⵉⵏⴰⵖ ⵍⵍⵉ ⵢⵓⴳⵍ ⴳ ⵉⵎⵉ ⵏ

ⵓⵙⵉⵔⴰ ⵏⵏⵙ, ⵉⵔⴰⵔ ⴰⵙⵏ ⵎⴰⵙ ⴷ ⴰⵣⵔⴼ ⵏⵏⵙ ⴰⵙⵏⵉⵍⵙ

ⴷ ⵓⴷⵍⵙⴰⵏ ⴰⴷ ⵜⴳⴰ.

ⵡⴰⵜⵜⵙⵏⵜ ⴷⴰⵖ ⵙ ⵡⴰⵡⴰⵍ, ⵉⵏⵉⵏ ⴰⵙ: «ⵢⴰⴽ ⵓⵔ ⴷ

ⵉⵙ ⵜⵔⵉⵜ ⴰⴷ ⵜⴳ ⵜⵎⴰⵣⵉⵖⵜ ⵜⵓⵜⵍⴰⵢⵜ ⵜⵓⵏⵚⵉⴱⵜ?»

ⵉⵔⴰⵔ ⴰⵙⵏ: «ⵢⴰⵀ, ⵣⵎⵎⴻⵎⴰⵜ ⴼⵍⵍⴰ ⵉⵙ ⵏⵏⵉⵖ ⴰⵡⴰⵍ

ⴰⴷ».

ⴳ 1991 ⵉⵙⴳⵎⴹ ⴰⵎⵉⵔⵓ ⵏ ⵓⴳⴰⴷⵉⵔ ⵍⵍⵉⵖ ⵉⴳⴰ

ⴰⵙⵍⵡⴰⵢ ⵏ ⵜⵎⴰⴳⵔⴰⵡⵜ ⵜⴰⵎⴰⵢⵏⵓⵜ. ⴷⴼⴼⵉⵔ ⵏⵏⵙ ⵢⵉⵡⵉ

ⵏⵜⵜⴰ ⴷ ⵓⵎⴷⴷⴰⴽⴽⵯⵍ ⵏⵏⵙ ⵃⵎⴰⴷ ⴷⴷⵖⵔⵏⵉ ⵉⵣⵔⴼⴰⵏ

ⵉⵏⵙⵏⵉⵍⵙⵏ ⴷ ⵉⴷⵍⵙⴰⵏⵏ ⵉⵎⴰⵣⵉⵖⵏ ⵙ ⵓⴳⵔⴰⵡ ⵏ ⵊⵉⵏⵉⴼ,

ⵜⴽⵛⵎ ⵜⴰⵎⴰⵣⵉⵖⵜ ⵜⵉⴽⵍⵉⵜ ⵜⴰⵎⵣⵡⴰⵔⵓⵜ ⵙ ⵜⵡⵓⵔⵉⵡⵉⵏ ⵏ

ⵜⵎⵜⵜⴰ ⵉⵎⵓⵏⵏ. ⴷ ⴳ ⵓⵙⴳⴳⴰⵙ ⵏ 1995 ⵉⴳⴰ ⵢⴰⵏ ⵙⴳ ⵡⵉⴷ

ⵉⵙⵙⵏⵜⴰⵏ ⴰⴳⵔⴰⵡ ⴰⵎⴰⴹⵍⴰⵏ ⴰⵎⴰⵣⵉⵖ. ⴷ ⵉⵜⵜⵢⴰⵡⵙⵜⴰⵢ

ⴰⴷ ⵉⴳ ⴰⵎⵓⵣⴰⵢ ⴳ ⵓⵙⴷⴰⵡ ⵏ ⵉⵎⴰⴷⴰⵏⵏ ⵉⵎⵣⵡⵓⵔⴰ, ⴷ ⴳ

ⵢⵏⵏⴰⵢⵔ 2019 ⵉⴽⴼⴰ ⵉⵏⴰⵡ ⴳ ⵜⴷⴰⴱⵓⵜ ⵏ ⵜⵎⵜⵜⴰ ⵉⵎⵓⵏⵏ ⴳ

ⵏⵢⵓⵢⵓⵔⴽ, ⴳ ⵓⵕⵥⵥⵓⵎ ⵓⵏⵚⵉⴱ ⵏ ⵓⵙⴳⴳⴰⵙ ⴰⴳⵔⴰⵖⵍⴰⵏ ⵏ

ⵜⵓⵜⵍⴰⵢⵉⵏ ⵏ ⵉⵎⴰⴷⴰⵏⵏ ⵉⵎⵣⵡⵓⵔⴰ. ⵉⴳⴰ ⵎⴰⵙⵙ ⵃⴰⵙⴰⵏ ⴰⵎⵙⵜⴰⵏ ⴷ ⵓⵎⵖⵏⴰⵙ ⵅⴼ ⵉⵣⵔⴼⴰⵏ,

ⵉⴳⴰ ⴰⵡⴷ ⴰⵎⴷⵢⴰⵣ ⴷ ⵓⵎⴰⵔⴰ, ⵉⴳⴰ ⴰⵎⵣⵡⴰⵔⵓ ⵍⵍⵉ

ⵢⵓⵔⴰⵏ ⴳ ⵢⵉⴳⵔ ⵏ ⵜⵓⵍⵍⵉⵙⵜ ⵙ ⵜⵎⴰⵣⵉⵖⵜ, ⵉⵙⵙⴰⵖ ⵉ

ⵜⴰⴷⵍⴰ ⵏ ⵜⵓⵍⵍⵉⵙⵉⵏ ⵏⵏⵙ «ⵉⵎⴰⵔⴰⵢⵏ», ⵍⵍⵉ ⴷ ⵉⴼⴼⵓⵖⵏ

ⴳ ⵓⵙⴳⴳⴰⵙ ⵏ 1988, ⵉⵙⵙⵓⴼⵖ ⴷ ⴰⵡⴷ ⴳ ⵜⵎⴷⵢⴰⵣⵜ

«ⵜⴰⵙⵍⵉⵜ ⵏ ⵓⵏⵥⴰⵕ» ⴳ ⵓⵙⴳⴳⴰⵙ ⵏ 1986.

23



05 ⵜⴰⵙⴽⵍⴰ ⵜⴰⵎⵉⵡⴰⵏⵜ ⴰⵖⵎⵉⵙ

ⵉⵡⴰⵍⵉⵡⵏ ⴷⴷⵔⵏⵉⵏ
ⵙⵓⵍⴰⵢⵎⴰⵏ ⵜⵉⵏⵣⵉⴼⵜ ⴼⴰⵟⵉⵎⴰ ⵓⴱⵍⵍⴰ

ⵢⴰⵏ ⵉⵏⵏⴰⵏ ⵜⵚⵎⵎⵉⴹ ⵜⴳⵯⵍⵍⴰ ⵉⴳ ⵏⵏ ⴳⵉⵙ

ⴰⴼⵓⵙ ⵏⵏⵙ

“
ⵢⵓⴼ ⵢⴰⵏ ⴰⴽ ⵉⵎⵍⴰⵏ ⵢⴰⵏ ⴰⴽ ⵉⴽⴼⴰⵏ
“

ⵉⵍⵍⴰ ⴽⵔⴰ ⵖ ⵎⵉⴷⴷⵏ ⵣⵓⵏ ⴷ ⴰⵥⵕⵓ,

ⵜⴹⵕⵜ ⴼⵍⵍⴰⵙ ⵉⴱⵔⵉ ⴽ, ⵉⴹⵕ ⴼⵍⵍⴰⴽ

ⵉⴱⵔⵉ ⴽ

“
ⵢⴰⵏ ⵉⵏⵏⴰⵏ ⵜⵔⵅⴰ ⵜⵎⵖⵔⴰ ⵢⴰⴳⵯⵎ ⴰⵙ ⴷ

ⴰⵎⴰⵏ

“

ⴰⵢⵏⵏⴰ ⴷ ⵉⵙⵎⵓⵏ ⵓⵎⴰⴷⵉⵔ, ⴰⵡⵉⵏ ⵜ

ⵡⴰⵎⴰⵏ

“
ⵢⵓⴼ ⴳⴰⵔ ⵉⵎⵏⵙⵉ, ⴳⴰⵔ ⴰⵡⴰⵍ
“

ⵜⵓⴼ ⵜⵓⵎⵎⴰⵥⵜ ⵏ ⵜⵉⵣⵣⵡⴰ ⴰⵛⵡⴰⵔⵉ ⵏ

ⵉⵣⴰⵏ

“
ⴰⴽⵛⵛⵓⴹ ⵍⵍⵉ ⵜⵃⴳⵕⵜ ⴰⴷ ⵉⵜⵜⴽⴽⵙⵏ

ⴰⵍⵍⵏ ⵏⵏⴽ

“

ⵜⴰⵙⴽⵍⴰ ⵜⴰⵎⵉⵡⴰⵏⵜ 05ⴰⵖⵎⵉⵙ

ⵉⵍⵍⴰ ⵓⵖⵓ ⴳ ⵜⴽⵛⵛⵓⵍⵜ ⵉⵀⵓⵍ ⵕⴱⴱⵉ

ⵉⵣⴰⵏ

“
ⵢⴰⵏ ⴽ ⵉⵣⵣⵏⵣⴰⵏ ⵙ ⵉⴱⴰⵡⵏ, ⵣⵣⵏⵣ ⵜ ⵙ

ⵉⴼⵔⴰⵡⵏ

“

ⵢⴰⵏ ⵉⵖⵔⴰⵏ ⵉ ⵡⴰⴹⵓ ⴰⴷ ⵓⵔ ⴰⵍⵍⴰⵏ ⵉ

ⵡⴰⵍⵉⵎ

“
ⵉⵖ ⵉⴳⴰ ⵓⵎⴷⴷⴰⴽⴽⵯⵍ ⵏⵏⴽ ⵜⴰⵎⵎⵏⵜ ⴰⴷ ⵜ

ⵓⵔ ⵜⵛⵛⵜ ⴳ ⵢⴰⵏ ⵡⴰⵙⵙ

“

ⵢⴰⵜ ⵜⴰⴷⴷⵍⵍⴰⵃⵜ ⴰⴷ ⵉⵜⵜⴰⵎⵓ ⵓⴼⵓⵙ
“

ⵢⴰⵏ ⵓⴼⵓⵙ ⵓⵔ ⴰⵔ ⵉⴽⴽⴰⵜ ⵕⵕⵛ
“

ⵡⴰⵏⵏⴰ ⵉⵜⵜⵖⴰⵡⴰⵍⵏ ⵜⴰⵏⴳⵓⵍⵜ ⵏ ⵎⵉⴷⴷⵏ

ⵔⴰⴷ ⴰⵙ ⵜⵊⴷⵔ ⵜⵉⵏⵏⵙ

“
ⵡⴰⵏⵏⴰ ⵜⵜ ⴰⴽⴽⵯ ⵉⵔⴰⵏ ⴰⵔ ⵜⵜ ⴰⴽⴽⵯ

ⵉⴼⴼⴰⵍ

“

ⴰⴼⵓⵙ ⵏⵏⴰ ⵙ ⵓⵔ ⵜⵓⴼⵉⵜ ⴰⴷ ⵜ ⵜⴱⴱⵉⵜ,

ⵙⵙⵓⴷⵎ ⵜ

“
ⵍⴱⵉⵄ ⵉⵣⵡⴰⵔⵏ, ⴰⵎⵥ ⴰⵢⴷⴰ ⵏⵏⴽ, ⵉⴹⵚ

ⵉⵣⵡⴰⵔⵏ ⴹⵓⴼ ⴰⵢⴷⴰ ⵏⵏⴽ, ⴰⵏⵥⴰⵕ

ⵉⵣⵡⴰⵔⵏ ⴽⵔⵣ ⴰⵢⴷⴰ ⵏⵏⴽ

“

06 ⴰⵎⴰⵡⴰⵍ ⴰⵖⵎⵉⵙ

ⴰⵎⴰⵡⴰⵍ ⵏ ⵉⵎⵖⴰⵢⵏ

ⵜⵙⵎⵓⵏ ⵜ: ⵎⵉⵏⴰ ⴱⵓⵔⴳⴳⵉⴳ
ⵜⴰⵙⵍⵎⴰⴷⵜ ⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ

ⵉⵣⵣⵔⵉ ⴼⵍⵍⴰⵙ: ⵎⵓⵃⵎⵎⴰⴷ ⵓⵙⵓⵙ

ⵜ ⴰⵎⵏⴰⴹⵜ ⵏ ⵉⵃⴰⵃⴰⵏ ⵜⴳⴰ ⴰⴷⵖⴰⵔ ⵏ ⵜⵓⴳⵜⵜ ⵏ ⵉⵎⵖⴰⵢⵏ.

ⴰⵔ ⵜⵏ ⵉⵏⵏ ⵏⵜⵜⴰⴼⴰ ⴳ ⵉⴷⵔⴰⵔⵏ, ⴳ ⵉⵖⵣⵔⴰⵏ, ⴳ

ⵉⴳⵔⴰⵏ ⴷ ⵜⴰⵎⵉⵡⵉⵏ ⵏ ⵢⵉⵍⵍ.

ⵉⵎⵣⵡⵓⵔⴰ ⵏⵏⵖ ⵙⵙⵏⵏ ⵉⵙⵎⴰⵡⵏ ⵏ ⵉⵎⵖⴰⵢⵏ ⴰⴷ ⴰⴽⴽⵯ .

ⵙⵙⵏⵏ ⴰⵡⴷ ⵎⴰⵏⵉ ⴳ ⴰⵔ ⵜⵜⵎⵎⵖⴰⵢⵏ ⴷ ⵎⴰⵏⴰⴳⵓ ⵜⵜⵎⵎⵖⴰⵢⵏ,

ⵙⵙⵏⵏ ⵎⴰⴷ ⵎⵉ ⴳⴰⵏ ⴰⵙⴰⴼⴰⵔ, ⴷ ⵎⴰⴷ ⵜ ⴳⵉⵙⵏ ⵓⵔ

ⵉⴳⵉⵏ. ⵢⵉⵍⵉ ⴳ ⵉⵎⵖⴰⵢⵏ ⴰⴷ ⵎⴰⴷ ⵛⵜⵜⴰⵏ ⵎⵉⴷⴷⵏ ⴷ ⵎⴰⴷ

ⵛⵜⵜⴰⵏ ⵉⵎⵓⴷⴰⵔ.

ⵎⴰⵛ ⴰⵙⵙ ⴰⴷ, ⵙⵙⵏⵜⴰⵏ ⵉⵙⵎⴰⵡⵏ ⴰⴷ ⴰⵔ ⵜⵜⵏⵖⵓⴱⵓⵏ.

ⵜⴰⵔⵡⴰ ⵏⵏⵖ ⵓⵔ ⵙⵓⵍ ⵙⵙⵏⵏ ⵎⴰ ⴷ ⵉⴳⴰⵏ ⵜⵉⴱⵉ, ⵏⵖ

ⵉⴼⵣⵉ, ⵏⵖ ⴰⵣⵓⴽⵏⵏⵉ, ⴰⵔ ⵜⵜⵉⵏⵉⵏ ⵉⵙⵎⴰⵡⵏ ⵏⵏⵙⵏ ⵙ

ⵜⵓⵜⵍⴰⵢⵉⵏ ⵢⴰⴹⵏ.

ⵙ ⵓⵎⴰⵡⴰⵍ ⴰⴷ, ⵏⵔⴰ ⴰⴷ ⵏⵃⴹⵓ ⴽⵔⴰ ⵙⴳ ⵉⵙⵎⴰⵡⵏ

ⴰⴷ. ⵏⴰⵔⴰ ⵜⵏ ⵙ ⵜⴼⵉⵏⴰⵖ, ⵏⵙⵎⵓⵏ ⵜⵏ ⴷ ⵉⵙⵎⴰⵡⵏ ⵏⵏⵙⵏ

ⵉⵎⴰⵙⵙⴰⵏⵏ, ⵃⵎⴰ ⴰⴷ ⵙⵓⵍ ⴷⴷⵔⵏ ⴳ ⵢⵉⵍⵙ ⵏⵏⵖ, ⴰⵔ ⵜⵏ

ⵜⵜⵉⵏⵉⵏ ⵜⴰⵔⵡⴰ ⵏⵏⵖ.

ⵉⵙⵎⴰⵡⵏ ⴰⴷ ⴳⴰⵏ ⵡⵉⵏ ⵉⵃⴰⵃⴰⵏ ⴷ ⵜⵙⴳⵉⵡⵉⵏ ⵏⵏⵙ,

ⵉⵥⴹⴰⵕ ⴰⴷ ⵎⵣⴰⵔⴰⵢⵏ ⵙⴳ ⵓⴷⵖⴰⵔ ⵙ ⵡⴰⵢⵢⴹ.

ⴰⴱⵓⴱⴰⵍ Ferula communis

ⴰⴹⵉⵍ ⵏ ⵡⵓⵛⵛⵏ Bryonia dioica

ⴰⴼⴰⵔ chiendent

ⴰⴼⵥⴹⴰⴹ grande marguerite jaune des champs

ⴰⵍⵉⵍⵉ laurier (Nerium oleander)

ⴰⵎⵙⴰ fenouil

ⴰⵏⴳⴰⵔⴼ Vitex agnus-castus

ⴰⵛⴱⴰⴱ Arisarum vulgare

ⴰⵡⵕⵥⴰⴹ Cladanthus arabicus

ⴰⵎⴰⵡⴰⵍ 06ⴰⵖⵎⵉⵙ

ⴰⵣⴳⴳⵯⴰⵔ jujubier

ⴰⵣⵉⵔ Rosmarinus officinalis

ⴰⵣⵓⴽⵏⵏⵉ Thymus vulgaris

ⴰⵥⴰⵍⵉⵎ ⵏ ⵡⵓⵛⵛⵏ Urginea maritima

ⴰⵥⵥⵎⴰⵢ jonc

ⴱⴰⵙⴽⴰⵔ Pallenis spinosa

ⴱⵔⴽⵓⴽⵙ Plantago afra

ⴼⵍⵉⵍⵓ coquelicot (Papaver rhoeas)

ⵅⵉⵣⵣⵓ ⵏ ⵉⵣⴳⴰⵔⵏ Rumex pulcher

ⵉⴱⵓⵔⵛ Cistus creticus

ⵉⴳⴳⵉⵣ Lavandula multifida

ⵉⴼⵉⴹⵓⵚ Melilotus officinalis

ⵉⴼⵔⵙⴽⵍ Launaea arborescens

ⵉⴼⵣⵉ Marrubium vulgare

ⵉⴽⵉⴽⵔ vesce

ⵉⵔⴳⵍ ciste

ⵉⵖⵔⵉ asphodèle

ⵓⴽⴽⴰⵏ Caralluma europaea

ⵜⴰⵎⵔⴽⵓⴹⴰ Chenopodium

ⵜⴰⵙⵍⵖⴰ Globularia

ⵜⴰⵙⵎⵎⵓⵎⵜ oseille

ⵜⴰⵢⵍⵓⵍⵍⵓⵜ / ⵡⴰⵢⵍⵓⵍⵍⵓ Capparis spinosa

ⵜⴰⵣⵓⴽⵏⵏⵉⵜ Thymus satureioides

ⵜⴰⵥⴰⴹⵜ Rhus pentaphylla

ⵜⵉⴱⵉ Malva sylvestris

ⵜⵉⴱⵉⵏⵚⵕⵜ guimauve

ⵜⵉⴹⴰⵍⵍⵉⵏ morelle noire

ⵜⵉⴽⵉⴹⴰ ⵏ ⵜⴰⴳⴰⵏⵜ Lotus corniculatus

ⵜⵉⴽⵣⵉⵏⵉⵏ Urtica urens

ⵜⵉⵍⴳⴳⵯⵉⵜ rétam

ⵜⵉⵎⵓⵏⵜⵉⵜ Ammi visnaga

ⵜⵉⵣⵏⵉⵔⵜ palmier nain

ⵜⵉⵥⵎⵉ brome

ⵡⴰⵔⵓⴱⵉⵢⴰ Rubia peregrina

ⵡⴰⵖⵔⵔⵉⵎ Launaea nudicaulis

ⵡⴰⵛⴽⵉⵊⵊⴰ Scolymus hispanicus

ⵡⴰⵢⵍⵓⵍⵍⵓ jusquiame Hyoscyamus (i ahan)h

